
ЊАЙАТИ МУШОВАРА

Шариф ЊАМДАМПУР,
Сармуњаррир, 
раиси њайати мушовара

Усмон РАЊИМЗОДА, 
муовини сармуњаррир

Одил НОЗИР,
муњаррир

Талбак НАЗАРОВ,
раиси “Сандуқи хайрияи           
Тоҷикистон”, академик

Фарҳод РАҲИМӢ,
академик

Шералӣ КАБИР,
вазири саноат ва технологи-
яҳои нави Тоҷикистон

Саидмукаррам 
АБДУЛҚОДИРЗОДА,
раиси Шӯрои уламои Тоҷи-
кистон

Масъуди  МИРШОҲӢ,
раиси Бунёди Рӯдакӣ (Фа-
ронса) 

Қозидавлат ҚОИМДОДОВ,
сиёсатмадор

Адаш ИСТАД,
нависанда (Узбекистон)

Ҳафиз РАҲМОН,
адабиётшинос 

Иноят ИНОЯТОВ, 
ҳуқуқшинос

Умед СУЛТОНОВ,
сањифабанд

МУАССИС:
Њайати кормандони њафта-
нома

Њафтанома дар Вазорати 
фарњанги Љумњурии Тољи-
кистон тањти №0054/РЗ 
сабти ном шудааст.
Дар њафтанома матолибе 
низ ба нашр мерасанд, ки 
ба мавќеи идора мувофиќ 
нестанд. Барои дар дигар 
нашрияњо чоп намудани 
матолиб ва иќтибосњо аз 
«Тољикистон» зикри манбаъ 
њатмист. Њуќуќи муаллифии 
њамаи матолиби шумора 
ба идораи њафтаномаи 
«Тољикистон» тааллуќ 
доранд ва тибќи ќонунгузо-
рии Љумњурии Тољикистон ва 
байналмилалї њифз карда ме-
шаванд. Њафтанома аксњо ва 
маводњои љолибро аз шабакаи 
Интернет мавриди истифода 
ќарор медињад. Њафтано-
ма масъулияти маводњои 
интиќодї ва хусусияти 
таблиғотиро ба дўш надорад. 
Инчунин, ба мазмун ва санаду 
раќамњои маводи чопшуда 
муаллифон љавобгаранд.

ТЕЛЕФОНИ ИДОРА:
221-00-84, 
227-19-95
tojikiston@pressa.tj

ШУЪБАИ ЭЛОН ВА
РЕКЛАМА 
ш. Душанбе, хиёбони 
С. Шерозї 16
238-78-78, 44 640-99-88,
238-61-61
ads@rg.tj

ОБУНА ВА ФУРЎШИ 
РЎЗНОМАЊО 
918-66-82-64, 
221-41-11

ТЕЪДОДИ НАШР:
33 000 нусха.

САРИ САБЗ

Абдураҳим САНГИНОВ, 
хонандаи синфи 
11-и литсей

- Ҳадафи олии давлат ва ҳукума-
ти мамлакат таъмин намудани рушди 
устувори иқтисодии кишвар тавассути 
баланд бардоштани самаранокии исти-
фодаи захираву имкониятҳои мавҷуда, 
дарёфти манбаъҳои нави рушд аст.

- О, блоки иқтисодии кишвар ҳа-
минро ки медонанд, пас барои чӣ ҳоло 
ҳам захираву имкониятҳои мавҷуда 
ба таври бояду шояд истифода наме-
шаванд?  

- Ман озодона бо се забон - тоҷикӣ, 
русӣ ва англисӣ муошират мекунам. Дар 
литсейи мо фанҳои дақиқ бо забони ан-
глисӣ дарс дода мешаванд ва ин сабаб 
шуда, ки сатҳи дониши забони англисии 
худро рушд диҳам.

- Хуш ба ҳолатон! Ин суханатон ба гӯ-
ши дигар хонандаҳо расад, шояд бисёра-
шон ҳасад баранд, ки кош пул медоштанд 
ва дар мактаби умумӣ неву мисли шумо 
дар литсей мехонданд.

- Ман ягон гапи безеб нагуфтам. Ин ма-
съалаи кории ман аст ва бояд сахтгир бо-
шам. Агар ҳамин корро намекардам, онҳо 
боз дер мекарданд ва кор пеш намерафт. 
Раққосаҳо худашон маро нағз мефаҳманд 
(сухан сари навори баҳсбарангез аст,- аз 
идора).

- Ҳаҳаҳаҳ, гапҳоятон ягон майда безеб 
нест. Ба хотири дер накардани раққо-
саҳову пеш рафтани кор гап гуфтан ҳоло 
кам аст. Масалан, мешавад аз маошҳоя-
шон фоиз гардонд. 

Завқӣ ЗАВҚИЗОДА,
вазири рушди иқтисод 
ва савдои Тоҷикистон

Ибодулло МАШРАБОВ, 
Ҳунарпешаи халқии 
Тоҷикистон

Маҳмадшоҳ Гулзода, рек-
тори Донишгоҳи давлатии 
тиббии Тоҷикистон ба номи 
Абӯалӣ ибни Сино унвони 
профессори фахрии До-
нишгоҳи давлатии тиббии 
Самарқандро соҳиб шуд.

Ин унвон ба ӯ зимни баргу-
зории Форуми дуюми ректо-
рони муассисаҳои таҳсилоти 
олии Ҷумҳурии Тоҷикистон 
ва Ҷумҳурии Ӯзбекистон, ки 
дар пояи Донишгоҳи давлатии 
иқтисоди шаҳри Тошканд бар-
гузор шуд, супорида шудааст.

Роҳбарияти Донишгоҳи 
давлатии тиббии Самарқанд 
ҳангоми супоридани дипло-
ми профессори фахрӣ ва 
пӯшонидани либоси махсус 
(манти)-и узви ифтихории 
Донишгоҳи давлатии тиббии 

Самарқанд қайд намуд, ки 
профессор Гулзода Маҳмад-
шоҳ барои саҳми босазояш 
дар рушди ҳамкориҳои ил-
миву таълимӣ ба чунин унвон 
сазовор гардид.

Маҳмадшоҳ Гулзода дар 
суханронӣ бо изҳори сипос 
аз Роҳбари олии давлатҳо, 
Вазорати маориф ва илму 
инноватсияи ҷумҳуриҳои 
дӯст ва раёсати Донишгоҳи 
давлатии тиббии Самарқанд 
форуми мазкурро яке аз 
самтҳои муҳими таҳкими 
дӯстӣ ва боварӣ миёни мар-
думи фарҳангдӯсти Тоҷики-
стону Ӯзбекистон унвон кард.

Бояд гуфт, ки Маҳмадшоҳ 
Гулзода раиси Шӯрои ректо-
рони муассисаҳои таҳсилоти 
олии касбии Ҷумҳурии Тоҷи-
кистон низ мебошад.

Дар обанбори “Норак” 
сатҳи об назар ба ҳафтаҳои 
пеш ҳудуди 0,79 метр боло 
рафтааст.

Дар ин бора аз ширкати 
“Барқи тоҷик” хабар доданд.

Гуфта мешавад, ки дар 
рӯзҳои аввали моҳи апрел сатҳи 
обанбор 857,65 метрро ташкил 
медод. Аммо ба ҳолати имрӯз он 
858,44 метрро ташкил додааст.

Ба иттилои ширкати “Барқи 

тоҷик”, тағйирот ҳаст ва ҳолати 
сатҳи оби обанбор рӯй ба беҳбу-
дӣ оварда истодааст.

Қаблан сатҳи об аз ҳадди 
аксар 50 метр камтар буд. Аз 
ин рӯ, реҷаи таъмини аҳолӣ бо 
барқ на ҳамеша риоя мешуд.

Пас аз Иди Рамазон ва зиёд 
шудани боришот сатҳи оби дарё 
зиёд шуда, алакай аҳолии шаҳру 
навоҳии кишвар ҳудуди 8 соат 
пурра барқ мегиранд. Қаблан аз 
4 то 5-6 соат буд.

Аз 22-юми апрел дар шаҳри 
Душанбе хатсайри нави авто-
буси №61 роҳандозӣ мешавад.

Гуфта мешавад, ки ин хат-
сайр тавассути терминали 
ғарбӣ-таваққуфгоҳи маркази 
савдои «Ховарон» ба фаъолият 
оғоз менамояд. Ҳаракати авто-
бусҳо дар ин хатсайр тавассу-
ти шоҳроҳи Душанбе-Ҳисор 
ва кӯчаву хиёбонҳои Алише-
ри Навоӣ, Карамов, Низомӣ 
Ганҷавӣ, Исмоили Сомонӣ, 
Шероз, Шоҳтемур, Мирзо 
Турсунзода, Нисор Муҳам-
мад, Дӯстии халқҳо, Аҳмади 
Дониш, Мастонгулов, Зебуни-

со ва Садриддин Айнӣ ба роҳ 
монда мешавад.

Ҳамзамон, дар ин рӯз ма-
сири хатсайри автобуси №41 
(“Кӯшониён” - Терминали 
ғарбӣ) тағйир меёбад. Акнун 
автобусҳои ин хатсайр та-
вассути кӯчаву хиёбонҳои Ҳ. 
Шерозӣ, Рӯдакӣ, С. Носирова, 
Карамов, А. Навоӣ ва шоҳроҳи 
Душанбе-Ҳисор ба роҳ мегу-
заранд.

Ин хатсайр 10-уми авгу-
сти соли 2020 ташкил шуда, 
тавассути кӯчаву хиёбонҳои 
Нусратуло Махсум, А. Навоӣ, 
Карамов, Рӯдакӣ ва Ҳ. Шерозӣ 
ҳаракат мекард.

Эҳтимоли муноқиша миё-
ни Бишкеку Душанбе ва ало-
матҳои ошкори ихтилофи на-
зар байни аъзои СААД мавҷуд 
нест.

Ин нуктаро дабири кулли 
СААД Имангали Тасмагамбе-
тов баён дошт.

Вай аз иродаи раҳбарияти си-
ёсии ду кишвар - Қирғизистон 
ва Тоҷикистон тавсиф кард, ки 
имконият дод, то муайянсозии 
марзи давлатӣ оғоз шуда, бому-
ваффақият ҷараён гирад.

"Даст ёфтан ба ҳалли сиёсии 
мушкилоти марзӣ барои абадан 
зарфияти низоъ байни Душанбе 
ва Бишкекро бартараф меку-

над",- гуфт дабири СААД.
Вай афзуд, ки аломатҳои 

ошкори ихтилофи назар байни 
аъзои созмон ба далели тезу-
тунд шудани вазъи геополитикӣ 
низ ба назар намерасад.

Тасмагамбетов муътақид 
аст, ки ба шарофати СААД 
кишварҳои узв имкони таъ-
мини амнияти миллиро пурра 
доранд.

Қаблан вазири корҳои хо-
риҷии Тоҷикистон Сироҷид-
дин Муҳриддин иттилоъ дода 
буд, ки давоми соли гузашта зи-
ёда аз 197 км ҳудудҳои мушкил 
тасвиб шуда, 10% боқӣ монда-
аст, ки ин аз 97 то 103 км хати 
сарҳадро ташкил медиҳад.

МАЊМАДШОЊ ГУЛЗОДА ДАР 
ӮЗБЕКИСТОН ПРОФЕССОР ШУД

САТЊИ ОБИ “НОРАК” БАЛАНД ШУД

БОЗ ЯК ХАТСАЙРИ НАВ 
ДАР ДУШАНБЕ 

Дабири СААД: 
ЭЊТИМОЛИ МУНОЌИШАИ 
ТОЉИКИСТОНУ ЌИРЃИЗИСТОН НЕСТ

Аз ин ба баъд ба аҳзоби 
сиёсии Тоҷикистон аз ҳисоби 
буҷаи давлат пул ҷудо хоҳад 
шуд. Вакилони парлумон 
тағйиротро ба қонун дар бо-
раи ҳизбҳои сиёсӣ рӯзи 11-уми 
апрел қабул карданд.

Музаффар Ашӯриён, вазири 
адлия ислоҳи қонунро "таҳкими 
низоми бисёрҳизбӣ, шаффо-
фияти фаъолияти ҳизбҳои си-
ёсӣ, беҳтар гардидани мақоми 
кишвар ҳамчун давлати демо-
кратӣ дар арсаи байналмилалӣ" 
номид.

Ба қавли вазир, ба қонуни 
мазкур моддаи нав (моддаи 
121) илова гардида, тибқи он аз 
рӯйи натиҷаҳои иштирок дар 
интихоботи вакилони Маҷлиси 
намояндагони Маҷлиси Олии 
Ҷумҳурии Тоҷикистон даъва-
ти нав як маротиба бо мақсади 
дастгирии молиявии ҳизбҳои 
сиёсӣ аз буҷаи давлатӣ маблағ-
гузорӣ мешавад.

Ин қонун ихтисоси маблағ 
аз буҷети давлатӣ, дар кадом 
муҳлат ба суратҳисоби ҳизби 
сиёсӣ гузаронидани маблағ, та-
лаботи маблағгузорӣ, андозаи 

маблағгузорӣ ва дигар шартҳоро 
мушаххас мекунад.

Мутобиқи он, маблағгузории 
давлатии ҳизбҳои сиёсии дар 
интихобот иштирокдошта, ки 
ҷамъи овозҳои интихобкунан-
дагони ба тарафдории он дода-
шуда аз 5 дарсади овозҳои ин-
тихобкунандагони дар овоздиҳӣ 

иштироккарда кам намебошад, 
аз рӯи натиҷаҳои интихоботи 
вакилони Маҷлиси намоянда-
гони Маҷлиси Олии Ҷумҳурии 
Тоҷикистон даъвати нав ба ма-
блағи 7 дарсади нишондиҳанда 
барои ҳисобҳо зарб ба шумораи 
овозҳои гирифтаи ҳизби сиёсӣ 
амалӣ мешавад.

Гуфтан бамаврид аст, ки як 
нишондиҳанда барои ҳисобҳо 
дар кишвар ҳоло 72 сомонӣ 
муқаррар шудааст.

Абдуҳалим Ғаффорзода, 
раиси Ҳизби сотсиалистӣ ва 
узви Маҷлиси намояндагон 
мегӯяд, ҳанӯз соли 2003 пеш-
ниҳод карда буд, ки ҳизбҳои 

сиёсӣ аз буҷаи давлат сармоя-
гузорӣ шаванд, аммо ба идда-
ои ӯ "бо пофишории ҳизбҳои 
наҳзати исломӣ (фаъолияташ 
мамнуъ) ва сотсиал-демократ 
амалӣ нашуд".

"Агар ҳизбҳои сиёсӣ маблағи 
кофӣ надошта бошанд, барно-
маҳои худро дар амал татбиқ 
карда наметавонанд",- афзуд ӯ 
рӯзи 11-уми апрел дар парлу-
мон.

Рустам Латифзода, вакили 
парлумон аз Ҳизби аграрӣ таъ-
кид кардааст, ки ин тағйирот 
“ба ҳизбҳои сиёсии мамлакат 
имкони иловагӣ медиҳад, ки 
бо намояндагӣ аз тарафдоро-
ну пайравони худ дар мақоми 
олии намояндагӣ ва қонунгузо-
рии кишвар фаъолияти густур-
да дошта бошанд ва дар тамоми 
соҳаҳои ҳаёти сиёсӣ, иқтисодӣ 
ва иҷтимоӣ нақши муассир гу-
зоранд”.

Ёдовар мешавем, ки айни ҳол 
дар Тоҷикистон 7 ҳизби сиёсӣ 
фаъолият доранд, ки аз он 6 ҳиз-
би сиёсӣ дар парлумони кишвар 
намоянда доранд. 

Д. ҚОДИРПУР

- Вазорати меҳнат, муҳоҷират 
ва шуғли аҳолии Тоҷикистон дар 
шаҳрҳои Россия намояндагиҳои 
худро дорад. Пас аз ин ҳодисаи 
нохуш теъдоди муроҷиаткунан-
дагон ба намояндагиҳо то кадом 
андоза зиёд шудааст? Мегуфтед, 
ки муҳоҷирон бештар бо кадом 
масъалаҳо муроҷиат мекунанд?

- Намояндагиҳои Вазорат 
фаъолияти худро дар самтҳои 
баррасии арзу дархостҳои 
муҳоҷирони меҳнатӣ, вохӯрӣ 
бо субъектҳои хоҷагидор ҷиҳати 
мусоидат барои бокортаъмин-
кунии муҳоҷирон, чораандешӣ 
барои пардохти музди меҳнати 
муҳоҷирони меҳнатӣ аз ҷониби 
корфармо, расонидани машва-
рат ва ёрии амалии ҳуқуқӣ, 
мусоидат барои бекор кардани 
қарорҳои судӣ оид ба депортат-
сияи шаҳрвандони Ҷумҳурии 
Тоҷикистон ва лағви манъи ву-
руди муҳоҷирони меҳнатӣ дар 
ҳолати доштани асосҳои ҳуқуқӣ, 
вохӯрӣ бо мақомоти қудратии 
Федератсияи Россия, ҳамкорӣ 
бо диаспораҳо ва ташкилотҳои 
ҷамъиятии тоҷикони муқими 
Россия ба роҳ монда, дар ша-
роити кунунӣ низ динамикаи 
фаъолияти он тағйир наёфтааст.

- Мушаххас гуфта метавонед, 
ки ҳодисаи нохуши дар “Крокус 
Сити Холл” рӯйдода ба ҳаёти 
муҳоҷирони меҳнатии тоҷик дар 
Россия чӣ таъсир расонд ва вазъ-
ият минабъд чӣ гуна хоҳад буд?

- Вазъияти муҳоҷирони 
меҳнатӣ, ки будубош ва фаъо-
лияти худро расмӣ гардонида-
анд, қариб бетағйир мондааст 
ва ягон ҳолати мубҳам онҳоро 
таҳдид намекунад. Аммо эҳти-
молияти минбаъд зиёд шудани 
чораандешиҳо нисбати муҳоҷи-
роне, ки фаъолияти ғайрирасмӣ 
ва ғайриқонунӣ доранд, вуҷуд 
дорад. Аз ҳамин хотир, муҳоҷи-
рони меҳнатии моро зарур 
аст, ки ҳамеша қонунгузории 
кишвари зисти муваққатиро 
эҳтиром ва риоя намоянд. 

- Мегӯянд, ки имрӯзҳо муҳоҷи-
рони тоҷик гурӯҳ-гурӯҳ Россияро 
тарк карда истодаанд. Ин ово-
заҳо то куҷо ҳақиқат доранд?

- Рафтуомади шаҳрвандони 
Ҷумҳурии Тоҷикистон ба Фе-
дератсияи Россия хусусияти до-
имӣ касб кардааст. Шаҳрвадони 
Тоҷикистон ба Россия натанҳо 
ба муҳоҷират, балки барои та-
бобату солимгардонӣ, таҳсило-
ту такмили тахассус ва саёҳату 
меҳмонӣ низ сафар мекунанд. 
Бе ҳодисаҳои ахир ҳам ҳамарӯза 
ҳазорон муҳоҷир ба Тоҷикистон 
бармегаштанд ва то кунун ин 
нишондиҳанда чандон тамою-
ли афзоиш надорад. 

- Муҳоҷироне, ки имрӯзҳо дар 
Россия бо ягон мушкилӣ рӯ ба рӯ 
мешаванд, ба куҷо бояд муроҷиат 
намоянд?

- Ҳангоми дучор омадан бо 
мушкилиҳо ва дигар ҳолатҳои 
ногувори пешбининаша-
ванда муҳоҷирони меҳнатии 
тоҷик метавонанд ба Сафора-
ти Ҷумҳурии Тоҷикистон дар 
Федератсияи Россия, ки дар 

суроғаи шаҳри Москва, гузар-
гоҳи Гранатный, 13 ҷойгир шу-
дааст, муроҷиат намоянд ё ба 
телефони 8(495) 690-41-86 занг 
зананд. Муҳоҷирони меҳнатии 
тоҷик метавонанд ҳамчунин 
ба намояндагиҳои Вазорати 
меҳнат, муҳоҷират ва шуғли 
алоҳии Тоҷикистон дар Русия 
бо рақами телефонии +7(495) 
9679844 аз соати 9:00 то 18:00 ва 
дар шаҳри Маскав ба рақамҳои 
+7(926) 462-62-01, +7 (903) 597-
12-13 занг зада, кумак пурсанд. 
Маълумот дар бораи суроға ва 
рақамҳо барои тамос бо ин со-
хторҳо дар сомонаҳои расмии 
Вазорати меҳнат, муҳоҷират ва 
шуғли аҳолии Ҷумҳурии Тоҷи-
кистон, Хадамоти муҳоҷират ва 
намояндагии вазорат дар Фе-
дератсияи Россия низ дастрас 
мебошанд. 

- Маслиҳати шумо ба тоҷи-
коне, ки новобаста ба авзоъ ме-

хоҳанд ба Россия ба муҳоҷирати 
меҳнатӣ раванд...

- Муҳоҷирон, пеш аз ҳама, бо-
яд ба таҳлука наафтанд. Кӯшиш 
кунанд, ки сари вақт будубош ва 
фаъолияти меҳнатии худро дар 
Русия ба расмият дароранд. Ба 
хабарҳои ғайрирасмии ВАО ва 
шабакаҳои иҷтимоӣ бовар на-
кунанд. Ба фиреби миёнаравҳо 
дода нашаванд ва аз иштирок 
дар дилхоҳ бенизомиҳо худдорӣ 
намоянд.

- Мегӯянд, ки минбаъд Россия 
бештар муҳоҷирони меҳнатиро 
ба таври муташаккилона қабул 
мекунад. Рост аст?

- Бале, тавре таҷрибаҳо ни-
шон медиҳанд, беҳтарин роҳи 
таъмини кафолати бехатарӣ ва 
муваффақияти кори муҳоҷи-
рон - ин ҷалби муташаккилонаи 
муҳоҷирони меҳнатӣ ба ин ё он 
давлат мебошад. 

(Давомаш дар саҳ.6)

МУЊОЉИРОН НАБОЯД 
БА ТАЊЛУКА АФТАНД...

ЊИЗБЊОИ СИЁСӢ
Чаро аз буҷа маблағ мегиранд? 

Баъди анҷоми амалиёти терро-
ристӣ дар “Крокус Сити Холл” ва 
боздошти шаҳрвандони Тоҷики-
стон ҳамчун гумонбарони ҳодисаи 
мазкур мавзӯи будубоши тоҷикон 
дар Россия доғ шудааст. Дар ша-
бакаҳои иҷтимоӣ ва васоити дигари 
ахбори омма ҳамарӯза даҳҳо хаба-
ри пур аз ҳангома паҳн мешаванд, 
ки баъди ин ҳодиса вазъи муҳоҷи-
рон бад шуда, онҳо сари ҳар қадам 
гирифтори фишору таъқиб мегарданд. Бо мақсади 
равшанӣ андохтан ба асли масъала суҳбате доштем бо 
Нурулло Ғафуриён, масъули бахши робита бо ҷомеаи 
Хадамоти муҳоҷирати Вазорати меҳнат, муҳоҷират ва 
шуғли аҳолии Тоҷикистон. 

Манобеи маҳаллӣ 
дар вилояти Тахор ха-
бар додаанд, ки ҳафт 

шаҳрванди Афғонистон ҳангоми кӯшиши 
вуруд ба хоки Тоҷикистон аз сӯи низомиёни 
тоҷик кушта шудаанд.

Ҳодиса шаби 9-уми апрел дар марзи 
Тоҷикистону Афғонистон, воқеъ дар 
ноҳияи Чоҳоб рух додааст. Мақомоти 
Тоҷикистон ва гурӯҳи Толибон то ҳол дар 
бораи ин ҳодиса расман хабар надодаанд. 
Рӯзнома бо такя ба манобеаш менависад, 
ки ин ашхос қочоқбарони маводи мухад-
дир будаанд.  

Киев бо-
яд занонро 

ба артиш ҷалб кунад, ҳамон тавре ки дар 
Исроил сурат мегирад,- изҳор доштааст 
мушовири фармондеҳи неруҳои заминии 
қувваҳои мусаллаҳи Украина дар умури 
гендерӣ Оксана Григорева. 

"Дар конститутсияи мо гуфта шудааст, 
ки ҳар як украинӣ вазифадор аст, ки Ва-
тани худро дифоъ кунад, аз ин рӯ, барои 
занон низ хизмат кардан дуруст мебуд",- 
гуфтаст ӯ. Ҳоло 65 ҳазор зан дар неруҳои 
мусаллаҳи Украина хидмат мекунанд, ки 
ин рақам аз соли 2021 тақрибан 40% аф-
зоиш ёфтааст. 

Эрон субҳи 14-уми 
апрел бо садҳо ҳаво-
паймои бесарнишин, 
мушакҳои бол дор ва 
баллистикӣ ба Исроил 
ҳамла кард. Расонаҳо 
хабар медиҳанд, ки 
Эрон 185 ҳавопаймои 
бесарнишин, 36 муша-
ки болдор ва 110 мушаки 
заминӣ ба Исроил пар-
тоб кардааст.

Ёдовар мешавем, ки 
Эрон дар ҳоле ҳарими 
ҳавоии Исроилро бомб-
борон кард, ки чанде пеш 
ин кишвар ба консулгарии 
Эрон дар Димишқ, пой-
тахти Сурия ҳамла карда 
буд. 

Вале аксари коршино-
сон ҳамлаи Эронро биду-
ни ҳадаф ва “тарсонидан” 
унвон карданд, зеро ак-
сари мушакҳои Эрон дар 
ҳаво безарар гардонида 
шуданд. 

Даниел Ҳагарӣ, сухан-
гӯи артиши Исроил пас 
аз ин ҳамла гуфт, ки аз 
ҳудуди 300 ҳавопаймои 
бесарнишин, мушаки 
болдор ва баллистикии 
аз сӯи Эрон ба Исроил 
партобшуда 99 дарсади 
онҳо қабл аз расидан ба 
ҳадаф безарар гардонида 
шудаанд. Ӯ таъйид кард, 
ки як пойгоҳи низомӣ дар 

ҷануби ин кишвар ҳадаф 
қарор гирифтааст, аммо ба 
ин марказ хисороти ҷиддӣ 
ворид нашудааст.

Ба гуфтаи хадамоти из-
тирории Исроил, танҳо як 
духтари 10-сола бар асари 
пораҳои таркиш захмӣ шу-
дааст.

Дабири кулли СММ 
Антониу Гутерриш ҳам-
лаи Эрон ба Исроилро 

маҳкум кард. Исроил 
гуфт, ба ҳамлаи Эрон 
“қатъӣ ва возеҳ” посух 
хоҳад дод. 

Ба иттилои NBC News, 
Байден аз Нетаняҳу хоста-
аст, ки ба посухи мушакии 
Теҳрон вокуниш нишон 
надиҳад, зеро Амрико дар 
“ҳеҷ амалиёти ҳамла алай-
ҳи Эрон” ширкат нахоҳад 
кард.

Се писар ва се набе-
раи Исмоил Ҳания, раиси 
дафтари сиёсии гурӯҳи 
“Ҳамос” дар як ҳамлаи 
ҳавоии Исроил ба Ғазза 
кушта шудаанд.  

Тибқи гузоришҳо, ҳам-
ла рӯзи 10-уми апрел дар 
наздикии урдугоҳи ово-
рагони "Шоти" дар шаҳри 
Ғазза сурат гирифта, Ҳо-
зим, Амир ва Муҳаммад 
Ҳания ҳамроҳи шуморе аз 
аъзои хонаводаи худ ҷо-
ни худро аз даст додаанд. 

Миёни кушташудагон се 
набераи Исмоил Ҳания 
низ будаанд. 

С у х а н г ӯ и  а р т и ш и 
Исроил ҳадаф қарор до-

дани авлодони Исмоил 
Ҳанияро тасдиқ карда, 
гуфт, ки неруҳои ҳавоӣ 
ба фарзандони Ҳания, 
ки фармондеҳ ва узви 

гурӯҳи тундрави "Ҳамос" 
буданд ва барои анҷоми 
"иқдомоти террористӣ" 
дар ҳаракат буданд, ҳамла 
карданд.

ЊАМЛАИ ЭРОН БА ИСРОИЛ
Нигаронии Гуттериш ва ҳушдори Байден

33 33ПИСАР ВА
НАБЕРАИ РАЊБАРИ 
"ЊАМОС" КУШТА ШУДААНД

Як соҳибкорзани сар-
ватмандтарини олам дар 
Ветнам ба қатл маҳкум 
карда шуд.

Додгоҳ баъди таҳқиқи 
амиқу бисёр тӯлонӣ гуфт, 
ки соҳибкори 67-сола 
Чионг Ми Лан аз роҳи 
тақаллубкорӣ 12 милли-
ард долларро азхуд кар-
дааст.

Ин пул 3 дарсади 
маҷмӯи маҳсулоти до-
хилии Ветнамро ташкил 
медиҳад. Соҳибкор охи-
ри солҳои 1980 корро аз 
фурӯши косметика дар як 
бозори шаҳри Ҳошимин 
сар карда, бо гузашти 
чанд сол ба як олигар-
хи калон табдил ёфт. Аз 
ҷумла, бо роҳҳои тақал-
лубӣ ва эҷоди ширкатҳои 
кисагӣ калонтарин бонки 
тиҷоратии Ветнамро ба 
дасти худ гирифт.

Пеш аз ин бо иттиҳо-
ми шарикӣ дар ин ҷино-
ят ҳамсар ва ҷиянаш ба 
ҳукмҳои тӯлонии зиндон 
маҳум шуданд.

ЗАНИ САРВАТМАНДТАРИН 
БА ЌАТЛ МАЊКУМ ШУД

БА МУНОСИБАТИ 100-СОЛАГИИ ШАҲРИ ДУШАНБЕ

Ба маркази ҷумҳурӣ табдил 
ёфтани Душанбе ба таъсиси 
Ҷумҳурии Мухтори Шӯравии 
Сотсиалистии Тоҷикистон зич 
алоқаманд аст. Чуноне маълум 
аст, соли 1924 бо тавсияи Ҳиз-
би коммунистии болшевикии 
Русия дар Осиёи Миёна тақ-
симоти ҳудуди миллӣ, гарчан-
де ба он халқҳои ин сарзамин 
ҳанӯз омода набуданд, гуза-
ронида шуд.

Хиёнати миллатфурӯшон
Дар он замон, махсусан тоҷи-

кон дар вазъияти ниҳоят душвор 
қарор доштанд. Зеро манфиати 
онҳоро қариб ҳеҷ кас ҳимоя на-
мекард. Дар он соли такдирсоз 
(яъне, соли 1924) ба ҳамаи мил-
лат ва халқиятҳои Осиёи Миёна 
ҳуқуқ дода шуда буд, ки комис-
сияи миллии худро таъсис до-
да, лоиҳаи манфиатҳои миллии 
худро пешниҳод намоянд. Аммо 
танҳо тоҷикон то миёнаи моҳи 
августи соли 1924 комиссияи 
миллӣ, ки он бояд ҳудуд, усули 
давлатдорӣ ва пойтахти давла-
тро муайян мекард, надоштанд. 

Албатта, дар он замони тақ-
дирсоз дар ҳайати роҳбарияти 
ҷумҳуриҳои Туркистону Бухоро 
шахсони мансабдор ва бонуфу-
зи баромади аслиашон тоҷик 
кам набуданд. Баъзеи онҳо дар 
ҳар ду ҷумҳуриҳо ҳам вазифаҳои 
масъулро бар дӯш доштанд. Ва-
ле ин мансабдорон анқариб дар 
ботлоқи аввалан туркпарастӣ 
ва баъдан ӯзбекпарастӣ афто-
да, тоҷик будани худро инкор 
мекарданд. Масалан, Файзулло 
Хоҷаев аз рӯзҳои аввали бунё-
ди ҶХШ Бухоро раиси Шӯрои 
нозирони халқии он буд. Ӯ 
ҳанӯз ҳангоми тартиб додани 
барномаи ҳизби бунёдкардааш 
(ҳизби ҷавонбухороиёни инқи-
лобчӣ, ки аввали соли 1920 дар 
шаҳри Тошканд ташкил ёфта-
аст) тоҷиконро бадқасдона яке 
аз қабилаҳои туркӣ мешуморид. 
Қаблан, туркпарастон тоҷикон-
ро яке аз кабилаҳои туркии бо 
таъсири адабиёти классикии 
форсӣ забони худро гумкарда 
ҳисоб мекарданд. 

Инак, Ф. Хоҷаев 25-уми 
феврали соли 1924 дар маърӯ-
заи худ дар маҷлиси васеи ком-
мунистони Бухоро пешниҳод 
кард, ки шаҳри Бухоро бояд 
маркази Ҷумҳурии иттифоқии 
Ӯзбекистон қарор гирад. Ви-
лояти мухтори тоҷикон бошад, 
танҳо аз ҳисоби ноҳияҳои кӯҳии 
Мастчоҳ ва Қаротегин бунёд 
карда шавад. Баъдтар аз тара-
фи камиссияи тақсимоти ҳуду-
ди миллӣ, аз ҳисоби заминҳои 
Ҷумҳурии Бухоро, ба вилояти 
мухтори Тоҷикистон боз мул-
кҳои водии Ҳисор, Кӯлобу Вахш 
ҳамроҳ гардиданд.

Ҳамин тавр, шаҳри Бухоро, 
ки ҳар як сангаш бо таърихи 
бисёрҳазорсолаи маҳз тоҷикон 
алоқаманд буд ва танҳо маркази 
илму фарҳанги тоҷикон ба ҳи-
соб мерафт, бо хиёнати Хоҷаеви 
миллатфурӯш ва думравони ӯ 
ҳамчун пойтахти Ҷумҳурии 
Ӯзбекистон пешниҳод гар-
дид. Мутаассифона, он замон 
чунин хиёнаткорони миллат 
кам набуданд. Инчунин, дигар 
тоҷики миллатфурӯш Абдулло 
Раҳимбоев, ки дар ҷумҳуриҳои 
Туркистон ва Бухоро вазифаҳои 
масъули ҳизбиро адо мекард, 
дар баробари дигар гузаштҳо, 
тарафдори он низ буд, ки ноҳи-
яҳои Ӯротеппа (Истаравшан) 
пурра ба ҳайати Ӯзбекистон 
дохил карда шаванд.

Роҳбарони камтаҷриба
То миёнаи моҳи августи соли 

1924 дар асоси лоиҳаҳои пеш-
ниҳоднамудаи комиссияҳои 
миллат ва халқиятҳои гуногун 
лоиҳаи умумии тақсимоти ҳуду-
дии ҷумҳуриҳои миллии Осиёи 
Миёна алакай омода шуд, ки 
дар он Вилояти мухтори Тоҷи-
кистон низ акси худро ёфта буд. 
Вале ҳанӯз пойтахти ояндаи он 
маълум набуд. Лоиҳаи умумии 
омодашуда дар зинаҳои гуногун 
муҳокима мегардид. Дар чунин 
лаҳза танҳо мавҷуд набудани ко-
миссияи тоҷиконро эҳсос на-
муда, 16-уми август комиссия 
дар ҳайати се нафар: Абдураҳим 
Ҳоҷибоев (раис), аъзо: Чинор 
Имомов ва Саидҷонов фавран 
ташкил дода шуд. Ба комиссия 
щамагӣ 5 рӯз муҳлат дода, таъ-
кид намуданд, ки фикру анде-

шаи тоҷиконро баён намоянд. 
Мувофиқи баъзе маълумотҳо, 
аъзои ин комиссия ҳатто овози 
ҳалкунанда надошта, дар ҷала-
саҳо ҳамчун машваратчӣ шир-
кат меварзиданд.

Комиссияи бо ном «тоҷикӣ», 
бо сабабҳои камтаҷрибагии аъ-
зо, дуруст сарфаҳм нарафтани 
масъалаи миллӣ, ҷавонии онҳо 
(масалан, дар соли 1924 А. Ҳоҷи-
боев 24 сол ва Чинор Имомов 26 
сол доштанд), зиёд будани таъ-
сири туркпарастӣ ва ғайра, дар 

амал манфиати тоҷиконро ҳи-
моя карда натавонистанд. Баръ-
акс, кӯшишҳои аъзои комисси-
яи «тоҷикӣ» мавқеи комиссияи 
ӯзбекиро боз ҳам мустаҳкамтар 
менамуд.

Бинобар ин, аз мавқеи 
ишғолнамудаи онҳо чунин ху-
лоса баровардан мумкин аст, ки 
комиссияи бо ном «тоҷикӣ», дар 
лаҳзаҳои ба тоҷикон махсусан 
душвор, дар асл аз рӯи нақша ё 

нишондоди комиссияи ӯзбекӣ 
фаъолият мекард.  

Ба мақсади мушаххасии ан-
дешаҳои фавқ ба далелҳои зерин 
аҳамият медиҳем. Дар он замо-
ни кашмакашиҳои миллӣ ҳатто 
комиссияи ўзбекӣ қисман эъ-
тироф карда буд, ки шаҳри Са-
марқанд маркази мадании тоҷи-
кон ба шумор меравад. Ҳангоми 
музокирот раиси комиссия А. 
Ҳоҷибоев ба ин масъала дахл 
намуда, шаҳрҳои Бухоро ва 
Самарқандро шаҳрҳои бузур-

ги тоҷикон ҳисобида, изҳор 
доштааст: «Мо ақида дорем, 
ки шаҳри марказии тоҷикон 
Самарқанд хоҳад буд, ки дар 
ҳудуди Ӯзбекистон мемонад. 
Он бояд маркази муваққатии 
маданияти тоҷикон бошад. Дар 
ин ҷо мо бояд мактаб ва ғайра 
ташкил намоем». Дар ин ҷо А. 
Ҳоҷибоев ҷуръат накард, ки 
гӯяд: «Шаҳри Самарқанд бояд 
маркази маъмурии бигузор дар 
ибтидо Вилояти навбунёди мух-
тори Тоҷикистон бошад».

 Қаратоғ ё Душанбе
Дар ҷаласаи 21-уми августии 

комиссияи тақсимоти ҳудуди 
миллии Осиёи Миёна инчунин 
масъалаи пойтахти Вилояти 
мухтори Тоҷикистон муҳоки-
ма гардид. Дар ҷаласа раисику-
нанда ба комиссияи «тоҷикӣ» 
рӯ оварда, чунин савол гузо-
шт: «Маркази вилояти мухтори 
шумо куҷо мешавад?», ҳамоно 
аз маҷлисгоҳ садои «Душанбе!» 
шунида шуд. Вале ин садои кӣ 
буд, маълум нест. Эҳтимол, дар 
он лаҳза дар ҳайати комиссияи 
«тоҷикӣ» пиромуни пойтахти 
Вилояти мухтори Тоҷикистон 
ақидаи ягона вуҷуд надошт. 
Чунончи, сарвари ин комис-
сия А. Ҳоҷибоев оид ба саволи 
ба миён гузошташуда таъкид 
мекунад, ки «минбаъд ҳам Бу-
хоро ва ҳам Самарқанд марка-
зи мадании тоҷикон ба ҳисоб 
мераванд, вале маркази маъ-
мурии мо Қаратоғ хоҳад шуд». 
Инчунин сарвари комиссияи 
ӯзбекҳо Исломов, ки ба мақ-
сади маҳдуд намудани мавқеи 
тоҷикон бештар мекӯшид, дар 
баромади худ пиромуни дар 
куҷо ҷой гирифтани маркази 
маъмурию мадании тоҷикон 
саволе гузошт, аз маҷлисгоҳ 
боз садои шахси номаълуме 
«Қаратоғ!» шунида шуд.

Ниҳоят, ҷаласаи 21-уми 
августи соли 1924 комисси-
яи тақсимоти ҳудуди миллии 
Осиёи Миёна ба хулосае омад, 
ки маркази Вилояти мухтори 
Тоҷикистон бояд деҳаи Ду-
шанбе гардад. 

(Давомаш дар саҳ.8)

ДУШАНБЕ
Чӣ тавр як деҳа пойтахти Тоҷикистон шуд?

Соли 1926. Нусратулло Махсум  декларатсия дар бораи ташкилё-
бии ҶМШС Тоҷикистонро дар пойтахти нав эълон мекунад.

Бинои ҳукумати Тоҷикистон дар соли 1924

Соли 1924-29 оғози сохтмони шаҳри Душанбе

Нозирот (вазорат) -и маорифи Тоҷикистон дар 
соли 1924

Яке аз кӯчаҳои Душанбе дар соли 1924

Намои деҳаи Душанбе

Саҳмгузорӣ Чеҳра

Дар баробари нигоҳдории 
роҳи Душанбе  - Чаноқ,  роҳ-
барият ва кормандони мо ба 
дигар масъалаҳо, аз ҷумла 
ҳифзи муҳити зист низ бета-
фовут нестанд.  

  Шинонидани ниҳолҳои оро-
ишӣ, сояафкан ва мевадиҳанда 
дар масири роҳ,  парвариши 
гулҳои гуногун, бунёди боғ дар 
ҳудуди намояндагиҳои филиали 
Ширкат аз корҳое мебошанд,  
ки мунтазам амалӣ мегарданд .

Илова бар ин,  кормандони 
мо доимо дар тоза намудани 
гирду атрофи роҳи мазкур аз 
партов иштирок намуда,  барои 
безараргардонии онҳо низ бе-
таъхир тадбир меандешанд. Бо 
ибтикори “IRS” дар ҳамкорӣ бо 
Мақомоти иҷроияи маҳаллии 
ҳокимияти давлатии ноҳияи 
Варзоб ва дигар шаҳру навоҳии 
минтақаи Суғд дар масири  Ду-
шанбе - Чаноқ гузоштани қут-
тиҳои махсус барои ҷамъоварии 
партов идомаи мантиқии ин ра-
ванд маҳсуб мешавад.  

Лозим ба ёдоварист, ки дар 
даҳсолаи охир зарфҳои пла-
стикӣ боиси фоҷиаи эколо-
гӣ гардидааст. Аз ҷумла, дар 
уқёнуси ҷаҳонӣ доғҳои бузурге 
аз партовҳо ба вуҷуд омадаанд, 
ки асосан аз халтаҳои полиэти-
лении вайроннашаванда ва зар-
фҳои пластикӣ таркиб ёфтаанд. 
Солҳои охир чунин вазъ хатари 
осеб расонидан ба ҳаёт дар рӯи 
Заминро ба вуҷуд овард ва ҷо-
меаи ҷаҳонӣ тасмим гирифт, 
ки ҷиҳати ислоҳи он бетаъхир 
тадбир андешад.

Чунин қуттиҳо асосан дар 
минтақаҳое гузошта шудаанд, ки 
барои ронандагону мусофирон 

ва  сайёҳону истироҳаткунан-
дагон дастрас мебошанд. Насби 
онҳо бояд имкон фароҳам орад, 
ки канори шоҳроҳ, минтақаҳои 
назди мавзеъҳои истироҳатию 
сайёҳӣ ва маҳалҳои аҳолини-
шин ҳамеша тозаю озода нигоҳ 
дошта шаванд. Ҳоло дар канори 
шоҳроҳи мазкур,  минтақаҳои 
назди мавзеъҳои истироҳатию 
сайёҳӣ ва маҳалҳои аҳолини-
шини ин ҷода  беш аз 50 қуттии 
махсус барои партов насб шуда, 
ояндаи наздик теъдоди онҳо ба 
70 адад хоҳад расид.

Мутаассифона,  баъзе 
шаҳрвандон ҳоло ҳам партовҳо-
ро ба канор ва рӯи роҳ парто-
фта, ба муҳити зист таъсири 
манфӣ мерасонанд.  Аз ҷониби 
дигар,  чунин тарзи кор  муар-
рифии шоистаи минтақаҳои 
сайёҳии мамлакатро, ки акса-
рашон дар масири зикршуда 
ҷойгиранд, зери суол мебарад. 
Тавре маълум аст, сайёҳон ба 
осоишгоҳҳои машҳури «Хоҷа 
Оби гарм», «Баҳористон», 
«Шифо», «Зумрад» «Сафед-да-
ра», «Авис-сити», «Ҳавотоғ» ва 
амсоли инҳо тавассути роҳи 
мазкур сафар мекунанд.  Таби-
ист, ки ҳолати роҳ ва раванди 
нигоҳдории он барои  ҷалби 
бештари сайёҳон, таваҷҷуҳба-
рангез шудани минтақа барои 
ҷаҳонгардон, беҳбудӣ ёфтани 
инфрасохтори соҳаи сайёҳӣ 
омили калидӣ маҳсуб мешавад.

Роҳбарият ва кормандони 
“IRS”  илова ба иҷрои вазифаи 
асосии худ – нигоҳдории роҳи 
Душанбе – Чаноқ, инчунин дар 
ҳифзи муҳити зист бениҳоят 
масъулиятшиносанд.  Вале хуб 
мешуд, агар масъулиятшиносӣ 
тарафайн бошад.

МАСЪУЛИЯТШИНОСӢ 
БОЯД ТАРАФАЙН БОШАД
Кормандони “IRS” аз бетафовутии баъзе шаҳрвандон  
дар робита ба ҳифзи муҳити зист нигаронанд

ХУШБИН, ХУШЧЕЊРА, 
ХУШГЎЙ ВА ХУШБАХТ
Ёде аз Меҳмон Бахтӣ

На њама ваќт дар хотир ме-
монад, ки нахустин вохўриат 
бо нафаре чї тавр ба вуќуъ 
пайваста буд. 

Шиносоии камина низ бо ар-
боби љамъиятї, шоир, носир, дра-
матурги маъруфу мањбуби замон, 
Нависандаи халќии Тољикистон, 
барандаи љоизаи давлатии ба но-
ми Абуабдулло Рўдакї Мењмон 
Бахтї, ки охири солњои њаштоду-
ми асри гузашта вазифаи мудири 
бахши тарѓиби адабиёти Итти-
фоќи нависандагонро бар зим-
ма дошт, аз вижагие бањраманд 
нест. Мани он айём нављавон гоњ-
гоњ ба Иттифоќи нависандагон 
сар мезадам ва дар долоне дида, 
саломаш медодам. Ў кушодрўё-
наву мењрубонона посух мегар-
донд. Бад-ин минвол ошноиямон 
тадриљан ва табиї идома пайдо 
кард. Чун огоњї ёфт, ки банда ба 
эљоди шеър завќе дорам, мањз ў 
барои ширкат дар курс-конфрон-
си адибони љавон ташвиќам на-
муд.

Баъдтарњо рўзе гуфт:
- Як даста навиштањоятро би-

ёр, тарљума кунонда, ба Институ-
ти адабии Маскав мефиристем, 
донишљў мешавї.

Тавсия дод, намунањои ашъо-
рамро ба шоири русзабон Алишер 
Ќиёмов, ки дар нашриёти «Адиб» 
фаъолият мекард, барам. Али-
шер на њар шеъру на њар шоирро 
меписандид, шеърњои мавњуму 
мубтазалмаъноро «паровозики» 
меномид. Он даврон ба тарљумаи 
чакомањои зинданом Бозор Со-
бир шуѓл меварзид. Аз ин ваљњ 
бо ибову истињола ба њузураш 
рафтам. Хайрият, нигоштањои 
бандаро пазируфт. Пас аз њафтае 
миќдори зарурии шеърњоямро дар 
тарљумаи ў ба устод Мењмон супо-
ридам. Мутаассифона, чї шуду чї 
монд, ки баъди интизории басе 
дердавом маро ба он боргоњи илму 
адаб даъват нанамуданд. Албатта 
ин бароям зарбаи гарони навба-
тии сарнавишт буд. Мењмон Бах-
тї ба дилшикастагиям шарик шуд 
ва бањри дилбардорї изњор кард:

- Ѓам нахўр, ту бе хондан њам 
шоирї!

Соли 2013, ки раиси Иттифоќи 
нависандагон буд, боре ба њуљра-
аш даъватам кард. Њолу ањвол 
пурсид. Пасон шўхиомез коњиш 
намуд, ки шоирону нависанда-
гон бањудаю бењуда, бамуносибату 
бемуносибат мањфилњои фардї 
ташкил мекунанд, дар Симо си-
мояшонро нишон медињанд, дар 
Садо садояшонро сабт мекунанд, 
ту дар ин љода њељ фаъол нестї. 
Камина бањонањои гуногун пеш 
овардам. Шодравон ба суханаш 
оњанги љиддї бахшид:

- Фањмидам, ки имсол синни 
панљоњро пур мекардаї. Аз ин 
рў, хоњї-нахоњї, маъракаи љаш-
нї меорої. Ман гуфта будам, ки 

ту бе хондан њам шоирї, акнун 
сароянда њам шудаї. Дар мањ-
фили дигар шоирон онњо шеър 
ќироат мекунанду њофизон меса-
роянд. Мањфили ту хосагиаш ин 
мешавад, ки худат шеър мехонї 
ва худат суруд мехонї. Вазифаи 
партиявият њамин!

Камина ноилољ ризоят до-
дам ва азбас лаёќати дар сањнаву 
минбар суханпардозї надорам, 
чорабиниро як навъ гузаронидам. 
Худи устод дар он ширкат варзи-
да натавонист, чунки њамон рўз 
ба Маскав сафари хидматї дошт. 
Бинобар ин баъзан мегуфт:

- Фаромўш накун, ту аз ман як 
мањфил ќарздорї.

Бад-ин тартиб, њар гоњ Мењ-
мон Бахтиро ба ёд меорем, пеши 
рў шахсияти хушбин, хушчењра, 
хушгўй ва хушбахте љилвагар ме-
шавад. Чаро камина ин љо њамза-
мон вожаи «хушбахт»-ро изофа 
намудам? Охир, дар зиндагии њар 
инсон воќеоти гуворову ногувор 
рух медињанд. Устод низ дар да-
воми умри бобаракату босамараш 
фуруду фарозњои афзунро аз сар 
гузаронидааст. Вале заифнолї 
намекард. Шояд зарофату муто-
ибањои ў силоње буданд алораѓми 
мањрумиятњои шахсї ва миллї. 
Албатта вафоти њамсараш, ки-
миёшиноси обрўманд Зебо Ша-
рифова, бархе аќрабо, инчунин 
Муъмин Ќаноат, Лоиќ Шералї, 
Бозор Собир, Сайидалї Маъмур, 
Гулназар барин њамсафон баро-
яш талафоти талофинопазир буд. 
Мусибату ѓаму дард ва мушкилоти 
рўзгор ба љисму љони матиниро-
датарин шахс низ кора менамояд. 
Ва аммо хушбахтии ўро камина аз 
чанд љанба иборат медонам: дар 
хонаводаи фарњангпарвар ба олам 
пой нињодааст; бо њамсари илм-
пешаву ќадрдон умр ба сар бурд; 
дар њалќаи шахсиятњои фарњехта 
камоли маънавї ёфтаву эљод кард; 
номашро дар адабиёту фарњанги 
тољик сабт намуд; аз худ фарзан-
дони шоиста боќї гузошт. Њар кас, 
ки бо мавсуф кору фаъолият дошт, 
њар кас, ки бо ў нишасту хез кар-
дааст, њангоми ба хотир оварданаш 
ѓайриихтиёр табассум менамояд. 
Зеро фавран пеши назараш чењраи 
кушоди устод меояд ва зери гўшаш 
базлањои ў садо медињанд. Инак, 
ки банда ќалам ба каф гирифтаам, 
дар њамон гуна њолат ќарор дорам.

Боре дар айёми раисиаш як-
чанд адибро ба њуљрааш ѓун овард. 
Маќсад дошт, ки аз иддаи аъзои 
Иттифоќи нависандагон дастаи 
њунарие созмон дињад. Аз љум-
лаи даъватшудагон насрнигори 
шуњравар Сорбон, ки бо лањни 
вижа суруд мехонад, марњум Са-
фармуњаммад Айюбї, ки муѓан-
нии хубе буд, Бањринисобону, ки 
бо шашмаќомсаройї ном баро-
вардааст ва каминаи камтарин 
њузур доштем. 

(Давомаш дар саҳ.13)

МУЊОЉИРОН 
НАБОЯД БА 

ТАЊЛУКА АФТАНД...
(Аввалаш дар саҳ.3)

Муҳоҷирони меҳнатиро за-
рур аст, ки тариқи муассисаҳои 
давлатӣ - Агентии бокортаъ-
минкунӣ дар хориҷа, марказҳои 
машваратӣ ва омодагии қабл аз 
сафари муҳоҷирони меҳнатӣ ва 
дигар субъектҳои хоҷагидор - 
ширкатҳои хусусӣ ба Федерат-
сияи Россия сафар кунанд.

- Муҳоҷирати муташаккилона 
чӣ бартариҳо дорад?

- Аввалан, дар сурати ба тав-
ри муташаккилона сафарбар 
гаштани муҳоҷирони меҳнатӣ 
бехатарии онҳо аз ҷониби давлат 
кафолат дода мешавад. Дуюм, 
таъмини муҳоҷирони меҳнатӣ 
бо бастаи ҳуҷҷатҳои зарурӣ ба-
рои барасмиятдарории фаъо-
лияти меҳнатӣ дар ин ҳолат бар 
дӯши субъекҳои хоҷагидоре ме-
бошад, ки муҳоҷиронро қабул 
мекунанд. Сеюм, ба муҳоҷирон 
таъминоти иҷтимоӣ ва шароити 
бехатари меҳнат кафолат дода 
мешавад. Чорум, ҳаҷми музди 
меҳнат пешакӣ муайян шуда, 
фиребгариҳо камтар мешаванд.

- Ширкатҳои Россия имрӯзҳо 
низ барои ҷалби муҳоҷирони 
меҳнатии тоҷик ба кор дархост 
мефиристанд ё дигар чандон майл 
надоранд?

- Маврид ба таъкид аст, ки 
новобаста аз ҳодисаи ахир дар-
хостҳои ширкатҳои ҷониби 
Россия барои ба кор ҷалб наму-
дани муҳоҷирони кории тоҷик 
зиёд шудааст.

- Дар сурати коҳиш ёфтани 
раванди муҳоҷират ба Россия 
Тоҷикистон муҳоҷирони меҳна-
тии худро ба кадом кишварҳо 
фиристода метавонад?

- Гуногунсамтсозии муҳоҷи-
рат яке аз ҳадафҳои аввалин-
дараҷа дар соҳаи муҳоҷират 
маҳсуб мегардад. То ин вақт 
ҳам барои сафарбар намудани 
муҳоҷирони меҳнатӣ ба дигар 
кишварҳо тадбирҳои мушах-
хас андешида шуда, шумораи 
муайяни муҳоҷирон ба Бри-
танияи Кабир ва кишварҳои 
Аврупо фиристода шуданд. Ба-
рои минбаъд васеътар кардани 
сарҳади муҳоҷират ва фири-
стодани муҳоҷирони тоҷик ба 
кишварҳои дигар айни замон 
Вазорати меҳнат, муҳоҷират ва 
шуғли аҳолии Ҷумҳурии Тоҷи-
кистон бо сохторҳои марбутаи 
давлатҳои Аморати Муттаҳидаи 
Араб, Британияи Кабир, Вен-
грия, Руминия, Болгария, Тур-
кия, Қатар, Литва, Латвия ҳам-
кориро ба роҳ мондааст. Бояд 
гуфт, ки Тоҷикистон ба низоми 
шуғли Кореяи Ҷанубӣ ворид 
гашт ва ба наздикӣ шаҳрван-
дони Ҷумҳурии Тоҷикистон 
ҳуқуқи расман дар Кореяи 
Ҷанубӣ фаъолият намуданро 
соҳиб мешаванд. 

- Ташаккур барои суҳбат!

Мусоҳиб: 
Фирӯза САТТОРӢ

Русия содироти шакар-
ро аз 5-уми апрел то 31-
уми августи соли равон 
манъ кард. Ин тасмимро 
Комиссияи танзими та-
рифҳои гумрукӣ ва тад-
бирҳои ҳифз дар сав-
дои хориҷии ин кишвар 
гирифтааст. Зарурати 
роҳандозии чунин тадбир 
“нигаронӣ аз афзоиши со-
дироти шакар ба хориҷа” 
маънидод мешавад. Во-
ридоти шакар аз Русия ба 
Тоҷикистон бештар аст. То 
куҷо ин тасмим ба бозори 
дохилӣ таъсир мерасо-
над? 

Афзоиши содирот ё 
ҳадафи дигар? 

Вазорати кишоварзии 
Русия моҳи март хабар до-
да буд, ки Русия аз 1-уми 
августи соли 2023 то охири 
моҳи феврали соли 2024 зи-
ёда аз 700 ҳазор тонна ша-
кар содир намудааст. Ин 3,3 
баробар зиёдтар нисбат ба 
ҳамин давраи гузашта ме-
бошад.

“Маҳдуд кардани соди-
рот ба нигаҳдории ҳаҷми 
кофии захираҳо ва таъмини 
шарикон аз Иттиҳоди иқти-
содии АвруРсиё (ИИАО) 
имкон медиҳад”,- чунин 
шарҳ додааст ин тадбири 
худро Вазорати кишовар-
зии Русия. 

Дар хабари Вазорати ки-

шоварзии Русия гуфта ме-
шавад, ки тибқи тавозуни 
индикативии кишварҳои 
ИИАО, ҳаҷми мазкури ша-
кар то охири мавсим бояд 
ба шарикон аз ИИАО фи-
ристода шавад. 

Зиён ба Тоҷикистон?
Азбаски Тоҷикистон 

узви Иттиҳоди иқтисодии 
АвруОсиё нест, ин тасмими 
Русия метавонад ба бозори 
дохилии мо таъсир расо-
над. Зеро ҳамасола ҳудуди 
30 фоизи ҳаҷми воридоти 
шакари Тоҷикистон ба Ру-
сия рост меояд. 

Масалан, Тоҷикистон 
қариб сеяки шакарро со-
ли гузашта аз Русия ворид 
кардааст. Мутаносибан, 
бо манъи содироти шакар 
аз Русия, лозим меояд, ки 
тоннаҳои камбуди он аз ди-
гар кишварҳо дастрас ша-
вад. Вале бинобар мавҷуд 
набудани ашёи хом дар 
дохили кишвар, шакар дар 
Тоҷикистон истеҳсол наме-
шавад. Ин маҳсулот пурра 
аз дигар давлатҳо ворид 
мегардад.

Тибқи маълумоти Хада-
моти зиддиинҳисории на-
зди Ҳукумати Тоҷикистон, 
соли 2023 ба кишвар 141,5 
ҳазор тонна шакар ворид 
карда шудааст. Беш аз 45 
ҳазор тоннаи он, яъне ҳуду-
ди 32% аз ҳаҷми умумии во-

ридот ба Русия рост меояд.
Ҳамчунин, шакар аз По-

кистон ҳудуди 28%, Ҳинду-
стон 26%, Беларус зиёда аз 
12%, Эрон 1% ва дар ҳаҷ-
ми начандон зиёд аз дигар 
кишварҳо оварда шудааст.

Шероз Ниёзов: 
Захираи кофӣ дорем!

Ба андешаи таҳлилгарон, 
манъи содироти шакар аз 
Русия ба қимматшавии 
нархи он дар Тоҷикистон 
таъсир мерасонад. Аммо аз 
Агентии захираҳои моддии 
давлатии назди Ҳукумати 
Ҷумҳурии Тоҷикистон ме-
гӯянд, он чандон таъсири 
калон надорад. Зеро аген-
тии мазкур ба таври кофӣ 
шакарро захира намудааст. 

Шероз Ниёзов, сардори 
Раёсати таҳлил ва банақ-
шагирии захираи давлатии 
агентии мазкур мегӯяд, ки 
Тоҷикистон бо Беларус 
шартномаи ҳамкорӣ до-
рад. Ба гуфтаи ӯ, минбаъд 
соҳибкорони тоҷик аз ди-
гар кишварҳо шакар ворид 
хоҳанд кард.

“Баъди манъи содирот аз 
Русия мо бо Беларус бисёр-
тар ҳамкорӣ мекунем. Бо-
лоравии нархи шакар акнун 
ба ҷониби Беларус вобаста 
аст, на ба воридкунандаго-
ни дохилӣ. Ин кишвар чанд 
моҳ пеш арзиши як тонна-
ро 20 доллар қиммат карда 

буд ва фикр намекунам, ки 
нарх боз ҳам боло равад. 
Агар боло ҳам равад, он ба 
нархҳои дохилӣ таъсири 
чандон зиёд нахоҳад дошт, 
зеро мо захираи шакар до-
рем”,- гуфт Шероз Ниёзов.

Воридот аз талабот 
бештар

Мувофиқи маълумоти 
оморӣ, талаботи Тоҷики-
стон ба шакар 120 ҳазор 
тоннаро ташкил медиҳад. 
Аммо дар соли гузашта бо-
шад, нисбат ба талаботи 
аҳолӣ беш аз 20 тонна зиёд 
шакар ворид шудааст. 

Ҳоло бошад, арзиши 
як килограмм шакар дар 
бозорҳои дохилӣ 10-12 
сомонӣ аст. Аммо ба му-
шоҳида мерасад, ки дар 
мавсими тобистону тира-
моҳ арзиши шакар майли 
болоравӣ пайдо мекунад. 
Зеро дар ин мавсим аҳолӣ 
бо истифода аз шакар барои 
зимистон ҳар гуна шарбату 
шириниҳо омода мекунанд. 
Яъне, “бардорад, зам кун, 
набардорад, кам кун” ба 
шиори тоҷирон табдил меё-
бад. Дар ин ҳолат ниҳодҳои 
танзиму назорат, аз ҷумла 
Хадамоти зиддиинҳисори-
ро зарур аст, ки пеши роҳи 
омилҳои сунъии болоравии 
нархро гиранд. 

Усмон РАҲИМЗОДА

РУСИЯ ДИГАР 
ШАКАР НАМЕДИЊАД 
Тоҷикистон зарар мебинад?  

ЊОЉИБОБОИ МАКТАБ
Ё вақте муаллим ба зиёрати 

шогирди ҳоҷӣ меравад 

Тайи солҳои истиқлол калимаҳои 
“ҳаҷ” ва “ҳоҷӣ” вирди забони марду-
ми мо шуд. Ин ҳам ба шарофати соҳи-
бистиқлолии кишварамон буд, ки ба 
мардум озодии дину эътиқодро кафо-
лат дод. 

Мардуме, ки ташнаи дидори Хонаи 
Худо буданд, ба қадри тавони худ аз ин 
неъмат баҳраманд шуданд. Дар оғоз Ара-
бистони Саудӣ бо зоирини аз зери султаи 
Шӯравӣ озодгардида имтиёз дод ва шу-
мораи квотаро барои чунин кишварҳо, 
аз ҷумла Тоҷикистон афзуд. Айни замон, 
мувофиқи оморҳои маълум, дар кишвари 
мо тақрибан 50 ҳазор нафар ҳаҷи фарзиро 
ба ҷо овардаанд. 

Аммо барои ҳаҷи умра ягон хел квота 
нест ва имрӯз тақрибан 400 ҳазор нафар 
Каъбаро зиёрат кардаанд (на маросими 
ҳаҷро аз гардани худ соқит намудаанд!), 
ки ин барои як кишвари на он қадар се-
раҳолӣ рақами кам нест. 

Шояд хонанда суол диҳад: “Хайр, чӣ 
шудааст? Пули онҳо меравад ку...”. 

Бошад, ширкатҳои “ҳоҷибарак” пул 
кор кунанду ҳам Тоҷикистон ба “Ҳоҷии-
стон” табдил ёбад, вале агар чуқуртар ан-
деша кунем, чунин ҳаҷравиҳо ва “умра”-
ҳои  тақлидӣ (“ҳамсоя рафт ку, чаро ман 
наравам?”) ба зарари худи эшон аст. 

Ин ҳамин тавр як гуфтаҳои ҳавоӣ не, 
балки воқеияти имрӯза аст ва дар ин бо-
ра ҳафтаи равон вазири корҳои дохилии 
Тоҷикистон, генерал полковники милиса 
Рамазон Раҳимзода дар вохӯрӣ бо намо-
яндагони дин, зиёиён, устодони мактабҳо 
ва дигар сохторҳою созмонҳои ноҳияи 
Шоҳмансури пойтахт гуфта гузашт. 

Ҳолатҳое буданд, ки баъд аз чунин 
“ҳаҷи тақлидӣ” ҳоҷии навбаромад яго-
на гови ҷӯшоиеро, ки ба кӯдаконаш шир 
медод, кушта ба ҳоҷибинон дод. Магар 
инро ҳаҷ гуфтан мумкин аст ва оё чунин 
“ҳаҷ”-ро Худованд қабул мекунад?

Аз ҳама аҷибаш он аст, ки нафари пул-
доре писари мактабхонашро ба “умра” 
фиристодааст ва пас аз бозгашти талаба 
аз ҳаҷ мактабиён ӯро “ҳоҷибобои мак-
таб” гуфтаанд ва ҳатто баъзе аз устодони 
ин “ҳоҷӣ” ба ҷои он, ки чанд муддат дар 
куҷо будани хонандаашонро пурсанд, ӯро 
зиёрат рафтаанд...

Вале тавре мушоҳида мешавад, дар ҷо-
меаи мо теъдоди ҳоҷиҳо дар ҳоли афзоиш 
бошад ҳам, теъдоди "мусалмонони воқеӣ” 
рӯ ба камшавӣ дорад. Магар шарти аввали 
мусалмонӣ дониш омӯхтан ва талаби илм 
нест? Пас чаро имрӯз фарзандон рӯзҳо ба 
мактаб намераванду волидайнро парвое 
нест?

Магар ҳамин ба ном “диндор”-он не-
станд, ки ба ҷодугару соҳирон рӯ меоранд. 
Магар бовар кардан ба фолбину сеҳру 
ҷоду ба мусалмони воқеӣ манъ нест? Ҳол 
он ки дар як ҳафтаи охир дар кишвар беш 
аз 20 фолбинон дастгир шудааст. 

Бояд сари ин масоил андеша кунем? 
Вазир дар ин вохӯрӣ изҳор намуд, ки ҳо-
ло дар доираҳои ҳуқуқии ҳукумат пеш-
ниҳодҳои нав вобаста ба тарбияи ҷаво-
нону наврасон ва ҳамчунин тағйирот дар 
кодексҳои маъмурӣ ва ҷиноятӣ дар назар 
аст. Тавре мегӯянд, “дарди бадро давои 
бад”. Шояд калтаки қонун мардуми моро 
ба роҳи рост ҳидоят бикунад?!

А. АҲМАДЗОДА,
журналист

ҶДММ 
«Барӯманд»

22%

ҶДММ 
«Абӯбакри 
Дилшод» 

18,3%

Фабрикаи 
қаннодии 
«Амирӣ» 

7%

ҶСП 
«Оби Зулол»

10,8%

Агентии 
захираҳои 
давлатии моддӣ 

12,4%

(Аввалаш дар саҳ.5)

3 бартарии Душанбе
Пас саволе ба миён меояд, 

ки чаро маҳз деҳаи Душанбе 
мақбули комиссияи тақсимо-
ти ҳудуди миллии Осиёи Ми-
ёна гардидааст? Ҳол он ки дар 
он ҷаласа масъалаи пойтахти 
Вилояти мухтори Тоҷикистон 
таъин гардидани Қаратоғ эҳти-
мол ҷонибдорони зиёде до-
шт. Мувофиқи суханронии А. 
Ҳоҷибоев, аз эҳтимол дур нест, 
ки тавсияи комиссияи «тоҷикӣ» 
низ Қаратоғ мебошад. Ба анде-
шаи мо, маҳз деҳаи Душанбе 
қарор гирифтани пойтахти дар 
ибтидо вилоят, баъдан Ҷумҳу-
рии мухтори Тоҷикистон, дорои 
сабабҳои зерин мебошад:

1. Деҳаи Душанбе нисбат ба 
деҳаи Қаратоғ дар мавзеи қу-
лайи стратегӣ ҷойгир буд. Аз 
Душанбе ба сӯи дараҳои Варзобу 
Кофарниҳон, водиҳои Ҳисору 

Вахш роҳҳои қулайи заминӣ 
вуҷуд доштанд. Аз ин нуқтаи 
назар, маҳз аз Душанбе бо тамо-
ми минтақаҳо барқарор наму-
дани робита нисбатан қулай ва 
осон буд. Деҳаи Қаратоғ бошад, 
дар камари кӯҳ маскан гириф-
та, роҳи баромади заминии он 
танҳо ба сӯи водии Ҳисор қулай 
буду халос. 

2. Аз нуқтаи назари ҳарбӣ низ 
мавқеи ҷойгиршавии деҳаи Ду-
шанбе ниҳоят қулай ва муносиб 
буд. Дар ин деҳа алакай гарни-
зони ҳарбии аскарони сурхи 
шӯравӣ мавқеи мустаҳкамро 
ишғол карда буданд. Ин ҳолат 
дар он давр, ки ҳанӯз оромӣ 
чандон хукмфармо набуда, ху-
руҷҳои зиддишӯравӣ ба амал 
меомаданд, эҳтимол омили 
ҳалкунанда ба шумор мерафт. 
Ба ғайр аз ин, Иброҳимбек бо 
қувваҳои сершумори хеш ҳанӯз 
дар Кӯктош ва атрофи он нуфу-
зи зиёде дошт. Лекин ҳуҷуми 
душман ба Душанбе душворӣ 
дошта, Қаратоғро ишғол наму-
дан осонтар буд, зеро дар ин ҷо 
қувваҳои зиёди аскарони сурх 
ҷойгир набуданд. Деҳаи Қаратоғ 
барои аскарони сурх ба мақсади 
идомаи амалиёти ҷангӣ душво-
риҳо дошт, чунки дараи Қаратоғ 
хеле танг буд.

3. Қаратоғ ниҳоят маҳдуд 
ва масоҳати он хеле хурд буда, 
деҳаи Душанбе бо назардошти 

ҳудудҳои деҳаҳои гирду атроф 
нисбатан ба ин талабот ҷавобгӯ 
ба ҳисоб мерафт. Деҳаи Қара-
тоғ бошад, имкони аз ҳисоби 
деҳаҳои гирду атроф васеъ шу-
данро надошт.

Миллати шаҳрофар
Ҳамин тавр, тоҷикон, гарчан-

де асрҳо боз дар инкишофи та-
маддуни башарӣ, бо усули хоси 
шаҳрсозӣ, ба монанди Бухоро, 
Самарқанд, Хуҷанд ва ғайра 
ҳиссаи босазое гузошта бошанд 
ҳам, вале бо сабаби нодуруст 
гузаронидани тақсимоти ҳуду-
дии миллӣ дар Осиёи Миёна ва 
хиёнати баъзе миллатфурӯшон, 
аз ин гуна шаҳрҳои таърихӣ бе-
насиб монданд. Ҳатто шаҳри 
бостонии Хуҷанд ҳам то соли 
1929 ба ҳайати Ҷумҳурии мухто-
ри Тоҷикистон дохил намешуд.

Бо қарори комиссияи тақ-
симоти ҳудуди миллӣ гарчанде 
Панҷакенту Ӯротеппа (Истарав-
шан) ҳам ба ихтиёри Ҷумҳурии 
мухтори Тоҷикистон гузашт, 
вале амалан онҳо ҳам то соли 
1926 дар таркиби бевоситаи 
Ҷумҳурии Ӯзбекистон буданд.

Умуман Тоҷикистон дар бай-
ни ҷумҳуриҳои иттифоқӣ яго-
на ҷумҳурие буд, ки новобаста 
аз таъриху фарҳанги ғаниаш, 
соҳиби шаҳрҳои зиёди қадима 
будан, пойтахти он як деҳаи на-
зарногире, яъне Душанбе қарор 

гирифт. Худи ҷумҳурӣ бошад, 
дар як гӯшаи қафомондаи Оси-
ёи Миёна бунёд ёфт.

14-уми октябри соли 1924 
иҷлосияи 11-уми Кумитаи 
иҷроияи марказии (КИМ) 
Умумируссиягӣ қарори КИМ 
Туркистонро «Дар бораи ба ху-
дмухториҳои алоҳида тақсим 
намудани Ҷумҳурии мухтори 
шӯравии сотсиалистии Турки-
стон» маъқул шуморид. Иҷло-
сия ба тоҷикон ҳуқуқ медиҳад, 
ки ба ҷои вилояти мухтор, 
ҷумҳурии мухтори худро бунёд 
намоянд. Ҳамин тавр, 14-уми 
октябр рӯзи ташкилёбии Ҷумҳу-
рии мухтори Шӯравии сотсиа-
листии Тоҷикистон дар ҳайати 
Ҷумҳурии Ӯзбекистон ба ҳисоб 
меравад. Аз он замон деҳаи Ду-
шанбе аз ҷиҳати хуқуқӣ-юри-
дикӣ пойтахти Ҷумҳурии Тоҷи-
кистон гардид.

26-уми ноябри соли 1924 дар 
шаҳри Ташканд органи олии 
давлатии Ҷумҳурии Мухтори 
шӯравии сотсиалистии Тоҷи-
кистон - Кумитаи инқилобӣ, 
ки бо номи «ревком» машҳур 
аст, бо сарварии Нусратулло 
Махсум Лутфуллоев бунёд ёфт. 
Ба ҳайати он кумита Чинор 
Имомов, Абдулло Ёрмуҳамма-
дов, И. Ф. Федко, Шириншоҳ 
Шоҳтемур ва дигарон дохил 
шуданд. Дар он замон ҷони-
шинони раис Бутабой Дада-

боев ва Раҳматулло Бобоҷонов 
тасдиқ шуда буданд.

3-юми феврали соли 1925 
ҳукумати Ҷумҳурии мухтори 
шӯравии сотсиалистии Тоҷи-
кистон дар ҳайати пуррааш ба 
Душанбе омад ва аз ҳамон лаҳ-
за функсияи Душанбе ҳамчун 
пойтахти Ҷумҳурии Тоҷикистон 
амалан оғоз гардид.

4-уми феврал дар Душанбе 
гирдиҳамоии серодам барпо 
гардид, ки дар он декларатсия 
дар бораи ташкилёбии Ҷумҳу-
рии мухтори шӯравии сотсиали-
стии Тоҷикистон қироат карда 
шуд. Вале декларатсия «Дар бо-
раи бунёди Ҷумҳурии мухтори 
шӯравии сотсиалистии Тоҷи-
кистон» амалан 1-уми декабри 
соли 1926 дар анҷумани 1-уми 
муассисони Шӯроҳои намоян-
дагии коргарон, деҳқонон ва 
аскарони сурхи ҶМШС Тоҷи-
кистон қабул гардидааст.

Бо сабаби он ки дар он солҳо 
дар деҳаи Душанбе хеҷ як би-
нои ба талаботи идораи давла-
тии ҷумҳуриявӣ ҷавобгӯ мавҷуд 
набуд, бинобар ин, идораҳои 
давлатӣ, аз ҷумла вазоратҳо, са-
раввал дар хонаҳои назарногири 
похсагӣ ҷойгир буданд. Ниҳо-
ят, ҳамон деҳаи назарногир дар 
муддати 100 сол ба чунин шаҳри 
замонавӣ табдил ёфт, ки ин на-
тиҷаи меҳнати созандаи марду-
ми тоҷик аст. 

ДУШАНБЕ
Чӣ тавр як деҳа пойтахти Тоҷикистон шуд?

Намоз ҲОТАМОВ,
доктори илми таърих, 

профессор

Ҳар шанбеи сеюми моҳи 
апрел дар шаҳри Душанбе 
Рӯзи пойтахтро таҷлил меку-
нанд. Душанбе таърихи тӯлонӣ 
надорад ва ҳамсоли Ҷумҳу-
рии Тоҷикистон аст. Аммо дар 
давоми як аср он ба пойтахти 
комил, каъбаи дилҳо, маъмани 
тоҷикони ҷаҳон ва шаҳри уме-
ду ормонҳои мардуми тоҷик 
табдил ёфт. 

Шаҳри озодон
Устод Лоиқ Шералӣ Душан-

беро “шаҳри ободон”-у “шаҳри 
озодон” гуфтааст. 100 сол қа-
бл Душанбе ҳамагӣ як кӯчаи 
кӯтоҳи хокӣ, ки ҳоло хиёбони 
Рӯдакист, рисолати пойтахти 
комилан нави тоҷикони Мова-
роуннаҳрро ба дӯш гирифт ва 
инак шаҳре шудааст бо 1 012 794 
миллион аҳолӣ.  

Имрӯзи Душанбе 
Душанбе дар солҳои охир 

шоҳиди авҷи сохтмонҳо шудааст. 
Симои пойтахт рӯз аз рӯз дигар 
мешавад. Бархе инро далели таб-
дил ёфтани шаҳр ба як пойтахти 
муосир медонанд ва бо милаи 
165-метрии Парчами миллӣ, би-
нои Китобхонаи миллӣ ва Боғи 
Рӯдакӣ ифтихор мекунанд. Бар-
хеи дигар аз он нигарон ҳастанд, 
ки биноҳои таърихии шаҳр 
тахриб шуда, хотираи таърихии 
шаҳр ҳифз нагардид... 

Пойтхат васеъ мешавад
Душанбе ягона шаҳрест, ки 

дар Тоҷикистон воҳиди мин-
тақавӣ дорад ва аз ин лиҳоз, 
Маҷлиси вакилони халқ ва ҳу-
кумати иҷроияи он мақоми ви-
лоятӣ доранд.

Соли 2021 тибқи қарори са-
рони кишварҳои узви Иттиҳоди 
Давлатҳои Мустақил аз 28-уми 
сентябри соли 2018 Душанбе 
пойтахти фарҳангии Иттиҳоди 
Давлатҳои Мустақил эълон шуд. 

Имрӯз Душанбе ба 4 ноҳия 

ҷудо шудааст, ки ҳар яки онҳо 
маъмурияти худро доранд: 
Исмоили Сомонӣ, Сино, Фир-
давсӣ, Шоҳмансур.

Ҳудуди Душанбе 20,32 ҳазор 
гектарро ташкил медиҳад. Тибқи 
нақшаи генералии пойтахт, ки 
моҳи апрели соли 2017 тасдиқ 
шудааст, шаҳр дар тамоми пе-
риметр, вале бештар дар самти 
ҷануб васеъ карда мешавад. Дар 
соли 2040 ба 25 ҳазор гектар ва 
баъд аз соли 2040 ба 30 ҳазор гек-
тар расонидани майдони ободо-

нии Душанбе пешбинӣ шудааст.

Ояндаи Душанбе 
Душанбеи муосир шаҳрест, 

ки дар он нафаси шарқи афсо-
навӣ эҳсос мешавад ва ҳамзамон 
маркази фарҳангиву иқтисодии 
кишвар аст.

Тибқи қарори Раиси шаҳри 
Душанбе Рустами Эмомалӣ дар 
шаҳр то соли 2026 сад корхонаи 
саноатӣ бунёд мегардад.

Бунёди корхонаҳои истеҳсо-
ли маҳсулоти макаронӣ, меваи 

хушк, ғизои кӯдакона ва дигар 
маҳсулоти нав бо дарназардо-
шти талабот ва эҳтиёҷот, кор-
хонаҳои нави истеҳсоли семент, 
гаҷкартон, хишт ва дигар маводи 
сохтмонии воридотивазкунанда 
ва ба содирот нигаронидашуда 
ба нақша гирифта шудааст.

Шаҳрдорӣ қайд кардааст, ки 
бо бунёди корхонаҳои нав даҳҳо 
ҳазор ҷойи нави корӣ ташкил 
шуда, сатҳи зиндагии мардум 
баланд гардида ва сатҳи во-
бастагии корхонаҳои саноатии 
кишвар аз ашёи хоми воридотӣ 
паст карда мешавад.

Ҳамзамон дар оянда ама-
лишавии лоиҳаи бо 5 роҳи ду-
сатҳаву имконияти васеъ барои 
ҳаракати нақлиёт, роҳи махсус 
барои нақлиёти ҷамъиятӣ, ду-
чарха ва пиёдагардон дар шаҳри 
Душанбе бори аввал дар назар 
гирифта шудааст.

Инчунин бо амалишавии 
марҳилаи аввали Нақшаи гене-
ралӣ, яъне баъди соли 2025 дар 
шаҳр аввалин метроҳо низ ба 
фаъолият оғоз мекунанд, ки на-
хустинаш дар назар аст дар хиё-
бони Н. Қарабоев сохта шавад. 
Барои ҳаракати метро дар шаҳр 
роҳҳои ҳавоӣ сохта мешаванд.

 Сумани УБАЙДУЛЛО

11-уми апрел бо ишти-
роки Президенти мамлакат 
Эмомалӣ Раҳмон дар шаҳри 
Хуҷанд Маҷмааи таърихиву 
фарҳангии “Қалъаи Хуҷанд” 
баъди эҳё ва барқарорсозӣ 
ба истифода дода шуд. Ин 
иншооти муҳташами таърихӣ 
аст, ки чун рамзи мардона-
гиву диловарӣ ва хештанши-
носиву ватандӯстии тоҷикон 
ном баровардааст. 

6 соли эҳёву 
барқарорсозӣ

Тадбирҳои марбут ба эҳё ва 
барқарорсозии Қалъаи Хуҷанд 
бо ибтикори Президенти 
кишвар Эмомалӣ Раҳмон дар 
давоми 6 сол бо сатҳу сифати 
баланд амалӣ гардид. Дар ра-
ванди эҳё ва барқарорсозии 
Қалъаи Хуҷанд зиёда аз 20 
ширкати сохтмонӣ, шумораи 
зиёди ҳунармандони чиррада-
сти тоҷик иштирок намудаанд. 

Масоҳату таърихи 
Қалъаи Хуҷанд

Масоҳати умумии Қалъаи 
Хуҷанд 6 гектар аст. Қалъаи 
Хуҷанд дорои таърихи куҳан 
буда, ҳифзу нигаҳдории он 
барои муаррифии таъриху 
фарҳанг ва маданияти миллати 
тоҷик уҳим мебошад.

Қалъаи Хуҷанд таърихи се 
ҳазорсола дорад. Он бо маблағ-
гузории Мақомоти иҷроияи 
ҳокимияти давлатии вилояти 
Суғд барқарор карда шудааст.

Дар асоси лоиҳа деворҳои 
атрофи қалъа, арку дарвозаҳои 
он барқарор гардида, бунёди 
бинои маъмурӣ, растаҳои ҳу-
нармандон, ошхонаи миллӣ, 
намунаи хонаву ҳавлиҳои 
қадимаи шаҳри Хуҷанд, меҳ-
монхонаву осорхона, чойхона, 
растаҳои болопӯшида барои 
омода намудани таомҳои мил-
лии мардуми тоҷик, ҳаммому 
нуқтаҳои хизматрасонӣ ва ди-
гар иншооти ёрирасон сохта 
шудааст. Аз ҷумла, дар қисма-
ти ҷанубии Қалъаи Хуҷанд 
мутобиқ ба талаботи замони 
имрӯз 8 растаи ҳунармандӣ 
ташкил гардидааст. 

 Толорҳои намоишӣ бо 
санъати миллӣ 

Бинои Қалъаи Хуҷанд 5 
толори намоишӣ дорад. Би-
нои муҳташаму мунаққаши 
толорҳои намоишии таъриху 
фарҳанги халқи тоҷик, ки дар 
масоҳати зиёда аз 3 ҳазору 365 
метри мураббаъ қомат афрох-
тааст, аз як гумбази асосӣ, ду 
гумбази миёна ва 4 гумбази 
хурд иборат мебошад. 

Дар толори “Ҳавзаи ил-
мӣ - адабии Хуҷанд”, ки бо 
санъати миллии меъморӣ 
наққошӣ шудааст, вобаста 
ба ҳаёту фаъолияти олимони 
Хуҷандшаҳр, шоирони ном-
вари тоҷик ва ҳунармандони 
машҳур маълумот гирдоварӣ 
шудааст. 

Дар ҳамин толор муҷасса-
маи 4 шахси номвари Хуҷанд 
- Зиёуддини Порсӣ, Шай-
дои Хуҷандӣ, Садруддини 

Хуҷандӣ ва Султон Умаров, 
инчунин нигораҳо вобаста 
ба илму адаб, аз қабили даст-
хатҳо, қаламдон, лавҳ, да-
воддон, кӯзачаву обдастаҳои 
навиштаҷотдор ба намоиш 
гузошта шудааст.

Толори “Санъати тасвирӣ 
ва ҳунарҳои амалӣ” харитаи 
маҳаллаҳои ҳунармандони 
шаҳри Хуҷанд ва акси ҳунар-
мандони чирадасти вилоят ва 
қисме аз намунаи ҳунарҳои 
мардумӣ, ба монанди ҳуна-
ри рассомӣ, кашидадӯзӣ, 
мисгарӣ,  кундалсозӣ ва 
созҳои мусиқиро дар бар ме-
гирад.

Толори “Истиқлоли Тоҷи-
кистон” аз барелеф, ки аз та-
рафи ҳунармандон Даврон 
Раҳматзод ва Мунира Турсу-
нова омода гардидааст, шу-
руъ мешавад. Ин барелеф аз 
эълон гардидани Эъломияи 
Истиқлол оғоз гардида, дар 
он давраҳои ҷанги шаҳрвандӣ, 
раванди Иҷлосияи тақдирсо-
зи XVI Шӯрои Олии Ҷумҳурии 
Тоҷикистон, роҳбари давлат 
интихоб шудани Эмомалӣ Раҳ-
мон, татбиқи ҳадафҳои стра-
тегӣ, таҳкими ваҳдати миллӣ, 
сиёсати дохилию хориҷии 
кишвар инъикос ёфтааст.

Дар қисмати таҳхона толори 
намоиши бозёфтҳои бостонии 
минтақаи миёнаоби Сирдарё, 
сиккаҳои гуногуни давраҳои 
таърихӣ ва дигар нигораҳо ҷой-
гир карда шуда, ҳамзамон ҷой 
барои баргузории конфронсу 
ҷаласаҳо, мулоқоту вохӯриҳо, 
ҳуҷраҳои хизматию техникӣ ва 
устохонаҳои рассомӣ мавҷуд 
мебошад. 

Маҳаллаи                         
Хуҷанди қадима

Маҳаллаи Хуҷанди қадима 
дар қисми шимолу шарқии 
қалъа ҷойгир аст. Хонаву ҳав-
лиҳо асосан мансуби табақаи 
коргар, тоҷиру ҳунарманд ва 

дигар қишри ҷомеаи мада-
нии шаҳр аст. Эҳё ва бунё-
ди он имкон фароҳам мео-
рад, ки анъанаҳои қадимаи 
шаҳрнишинӣ дар Хуҷанд ба 
ҷаҳониён муаррифӣ карда 
шаванд. 

Аз ин пас дар ин 8 ҳавлии 
қадима, ки масоҳати ҳар ка-
доми он 6 садяк заминро дар 
бар мегирад, ҳунармандон ба 
хаттотӣ, кундалнигорӣ, рас-
сомӣ, наққошӣ, қолинбофӣ, 
адрасбофӣ, сӯзанидӯзӣ, ду-
редгарӣ, дӯзандагӣ, сангта-
рошӣ, оҳангарӣ ва кулолгарӣ 
машғул мешаванд.

Дар ин ҷо ҳамзамон ҳам-
мом, меҳмонхона ва чойхо-
наи миллӣ ҳамчун рукни 
маҳалладории таърихӣ сохта 
шудааст.

Дар шафати чойхонаи 
миллӣ растаи омода кардани 
нону самбӯсаҳои гуногун ва 
номгӯи зиёди таомҳои миллӣ 
бо фарогирии чор оташдон ва 
танӯр сохта шудааст.

Суҳбаткадаҳои чӯбӣ
Дар ҳудуди қалъа бунёди 

ду фаввораи калон ва чор 

суҳбаткадаи чӯбӣ, ки аз ҷо-
ниби ҳунармандони чирада-
сти шаҳри Исфараи вилояти 
Суғд бо роҳнамоӣ ва маслиҳа-
ту машварати Усто Бурҳон 
ба таври барҷаста кандакорӣ 
карда шудааст, ба зебогии ин 
мавзеи таърихию фарҳангӣ 
шукӯҳу шаҳомати бештар 
мебахшад. 

Дар куҷо ҷойгир аст?
Қалъаи таърихии Хуҷанд 

дар маркази шаҳр, дар соҳили 
рости дарёи Сир ҷойгир аст. 
Қалъаи Хуҷанд ба рӯйхати 10 
мавзеи ҷолиби сайёҳии Тоҷи-
кистон шомил мебошад.

ЌАЛЪАИ ХУЉАНД
Аз таъриху эҳё то макони сайёҳӣ 

Дар таърихи адабиёти мо 
суханварони дигаре низ бо 
тахаллуси «Айнӣ» кору эҷод 
кардаанд. Яке аз онҳоро Хоҷа 
Ҳасани Нисории Бухороӣ ном 
тазкиранависи маъруфи асри 
ХVI дар тазкираи «Музаккири 
аҳбоб» муаррифӣ кардааст.

ДАР ЗИКРИ ҶАМИЛИ 
МАВЛОНО АЙНӢ

(Аз толибилмони уламои 
муътабар аст. Пайваста дар пайи 
касби фазоил мебуд ва дар масо-
или илмӣ гуфтушунуд менамуд). 
Рӯзе, ки санад-ул-муҳаддисин 
- Мавлоно Муставфии Румӣ - 
тоба сараҳу, дарси Мишкотро 
тамом карданд, таърихи итмо-
маш чунин гуфта:

ТАЪРИХ:
Дар Фохира фахри Маккаву 

Ясрибу Шом,
«Мишкот»-и ҳадис гуфт бо 

ҷамъи аном.
Итмоми ҳадиси Мустафо

 чун гардид,
Шуд «тамма ҳадис» рамзи 

таърихи тамом.

Пас ин ҷӯёи илм – Айнӣ дар 
асри ХVI зиста ва аз олимони 
муътабар дарс гирифта, пай-
васта фазлу донишашро афзу-
да, дар баҳсу баррасиҳои илмӣ 
ширкат мекарда ва аз таърих-
гӯёни он замон будааст. 

Бояд ёдовар шуд, соли равон 
МД «Маркази илмии Камоли 
Хуҷандӣ» тазкираи «Музаккири 
аҳбоб»-и Хоҷа Ҳасани Нисории 
Бухороиро бо кӯшиш ва таҳияву 
тасҳеҳи адабиётшиноси ҷавон 
Замира Мансурӣ таҳти назари 
профессор Замира Ғаффорӣ ва 
вероиши Баҳром Раҳматов нашр 
кард. 

С. АЪЗАМЗОД,
адабиётшинос

АЙНИИ ДИГАР

Бахшида ба 146-солагии 
Қаҳрамони Тоҷикистон, Сар-
дафтари адабиёти муосири 
тоҷик Садриддин Айнӣ оли-
мони Институти забон ва ада-
биёти ба номи Рӯдакӣ 4 китоб 
ба нашр расониданд. Дар ин 
бора Фарангис Шарифзода, 
директори пажӯҳишгоҳи маз-
кур хабар медиҳад. 

1. Садриддин Айнӣ. Мир 
Алишери Навоӣ.- Душанбе: 
"Дониш", 2024.- 275 саҳ. 

Ин асар бори аввал соли 1948 
ва баъдан дар соли 1963 дар ҷил-
ди 11 (китоби якум)-уми Кул-
лиёти устод бо номи "Алише-
ри Навоӣ" ба табъ расида буд. 
Нашри ҳозирро адабиётшинос 
Шамсиддини Муҳаммадӣ дар 
асоси чопҳои ёдшуда ва муқои-
саву муқобала бо дастхати устод 
ва такмилу тасҳеҳи иловагӣ ба 
чоп омода кардааст. 

Дар ҷилди китоб зикр шуда-
аст, ки он “туҳфаи Асосгузори 
сулҳу ваҳдати миллӣ - Пешвои 
миллат, Президенти Ҷумҳурии 
Тоҷикистон, муҳтарам Эмо-
малӣ Раҳмон ба аҳли илму адаб 
мебошад”.

2. Садриддин Айнӣ. 
Мактубҳо.- Душанбе: 
"Дониш", 2024.- 720 саҳ. 

Китоби мазкур нашри дуву-
ми “Мактубҳо” бо тасҳеҳ, так-
мил ва иловаҳо мебошад, ки 
аз ҷониби Анзурати Маликзод 
ва Гулбаҳор Усмонова ба нашр 
омода шудааст. 

Мукотиботи Садриддин Ай-
нӣ бори аввал дар асоси маводи 
Бойгонии Осорхонаи адабии 
Устод Айнӣ, Бойгонии Инсти-
тути забон ва адабиёти ба номи 
Рӯдакии АМИТ, маҷаллаву рӯз-
номаҳои дар солҳои гуногун ба 
нашр расида ва маҷмуаву ёддо-
штҳо ва китобҳои адибону оли-
мон ва шогирдону ҳамнаслони 
эшон ба шакли нисбатан комил 
мураттаб ва пешниҳоди хонанда 
мегардад. Ин китоб низ туҳфаи 
Президенти кишвар бахшида ба 
зодрӯзи устод Айнӣ мебошад.  

3. Абдухолиқи Набавӣ. Нигоҳе 
дигар ба рӯзгору осори устод 
Садриддин Айнӣ.- Душанбе: 
Дониш, 2023.- 380 саҳ.

Маҷмӯаи мазкур фарогири 
мақолаву пажӯҳишҳои муал-
лиф оид ба масъалаҳои мубра-
ми рӯзгору осори пурбору му-
раккаб, қаҳрамононаву пур аз 
ибтикороти устод Садриддин 
Айнист, ки дар забону адабиёт, 
илму фарҳанг ва маънавияти 
нави тоҷикии садаи XIX-XX 
марҳалаи сифатан наверо боз 
кардааст. Хоса назари навбин ба 
осори устод, ба арсаи таҳқиқ ба-
ровардани таълифоти то имрӯз 
номаълум ва барқарор кардани 
осори бар асари сонсурҳои иде-
оложӣ “қайчӣ”-шудаи эшон ва 
комил кардани назари илмӣ дар 
бораи эҷодиёти устод аз вази-
фаҳои асосии муҳаққиқ будааст. 

4. Ҷамолиддин Саидзода. 
"Намунаи адабиёти тоҷик" 
"Шоҳнома"-и дигар аст.- 
Душанбе: Дониш, 2024.- 416 
саҳ. 

Муаллиф китоби хешро “Да-
стури ватандӯстӣ ва худогоҳии 
миллӣ” унвон карда, онро ба 
муносибати 100-солагии нашри 
"Намунаи адабиёти тоҷик" 
(2026) чоп кардааст. Дар рисола 
аз таъсирпазирии устод Айнӣ, 
муборизаи ӯ бар зидди тақлиди 
Бедил, вазъи забон ва адабиёти 
тоҷик, баҳои Айнӣ ба Туғрал ва 
осори вай, Айнӣ ва худшиносии 
миллӣ, Айнӣ ва алифбои арабӣ, 
бурду бохти айнишиносӣ дар за-
мони истиқлол ва ғайра изҳори 
назар шудааст. 

4 КИТОБ БАХШИДА 
БА ЉАШНИ УСТОД 

АЙНӢ

15-уми апрел дар Итти-
фоқи нависандагони Тоҷи-
кистон бахшида ба 146-умин 
солгарди мавлуди устод 
Садриддин Айнӣ маросими 
рӯнамоии китоби “Ҳамосаи 
миллии Тоҷикистон. Исё-
ни Муқаннаъ ва Қаҳрамони 
халқи тоҷик Темурмалик”, ки 
дар Амрико нашр шудааст, 
сурат гирифт.

Китоби мазкур дар тарҷумаи 
профессор Абдусалом Мамад-
назаров дар таҳрири профессо-
ри амрикоӣ Ҷонатан Зарман 
тариқи нашриёти “Роутлиҷ” 
дар шаҳрҳои Лондон ва Ню-
Йорк чоп шудааст. Ба ин ки-
тоб академик Муҳаммадюсуф 
Имомзода сарсухани муфассал 
навиштааст, ки дар он рӯзгору 
осори устод Садриддин Айнӣ 
ба ҷомеаи англисзабон муар-
рифӣ гардидааст.  

“Агар шумо номи китобро 
дар интернет ҷустуҷӯ кунед, 
мебинед, ки алакай 120 ки-
тобхонаи ҷаҳон онро харидорӣ 
кардаанд. Ин китоб аллакай 

дар китобхонаҳои бузурги 
Амрико, Аврупо, Австралия, 
кишварҳои арабӣ ва ғайра да-
страс аст”,- гуфт дар маросими 
рӯнамоӣ профессор Абдусалом 
Мамадназаров.

 “Ҳамосаи миллии Тоҷики-
стон” танҳо тарҷумаи ду асари 
устод Айнӣ набуда, балки ри-
соли бузурги илмиро мемонад, 
зеро дар он шарҳу тавзеҳоти 
илмӣ, зиндагиномаи мукамма-
ли нависанда, шарҳи маконҳои 

ҷуғрофӣ ва калимаву ибораҳои 
душворфаҳм низ замима гар-
дидааст. 

“Мо талош кардем, ки хо-
нандаи англисзабон бо му-
толиаи ин китоб ҳам устод 
Айниро бишносад ва ҳам ду 
асари муҳими устодро ба тав-
ри комил фаро бигирад”,- гуфт 
Абдусалом Мамадназаров.  

Ёдовар мешавем, ки китоби 
мазкур дар интернет дастрас 
мебошад.

ДУ АСАРИ УСТОД АЙНӢ ДАР АМРИКО

Д а р  а р а ф а и 
з о д р ӯ з и  у сто д 
Садрид дин Ай-
нӣ китоби нави 
пажӯҳишгари са-
марқандб Амина 
Ш а р о ф и д д и н о -
ва таҳти унвони 
“Сеҳри каломи 
устод Айнӣ” ба 
нашр расид. 

Китоби мазкур маҷмӯаи 
мақолаҳои муаллиф буда, 
давоми 30 соли охир таълиф 
гардидаанд. Аксари мақолаҳои 
китоб ба таҳқиқи забони осо-
ри устод Айнӣ (махсусан ба 
таҳқиқи ибораҳои рехтаи ро-
мани “Ғуломон”) бахшида 
шудаанд.   

Амина Шаро-
фиддинова муал-
л и ф и  к и т о б ҳ о и 
«Забони модарӣ» 
(китоби дарсӣ ба-
рои хонандагони 
синфи 7),  «Ху-
с у с и я т ҳ о и  л е к -
сикӣ-семантикӣ ва 
услубии воҳидҳои 
фразеологии ро-
мани «Ғуломон»-и 

Садриддин Айнӣ» (Тошканд, 
2016), «Нишони некномӣ» 
(2016), “Дар ҳасрати фаҳми 
дуруст” (2023), ҳамчунин 
муаллиф, мураттиб ва муҳар-
рири даҳҳо китобҳои дарсӣ 
ва дастурҳои методӣ барои 
омӯзгорони макотиби тоҷик-
забони Ӯзбекистон аст.  

НАШРИ КИТОБИ НАВИ 
АМИНА ШАРОФИДДИНОВА 

Вазорати корҳои дохилӣ боздошти 
шаҳрванди Тоҷикистон Сайраҳмонзода 
Илҳомро дар Италия тасдиқ кард.

 
Тибқи иттилоъ, боздоштшуда узви 

ташкилоти экстремистӣ-террористии 
"Давлати исломӣ" буда, дар шаҳри Руми 
Италия дастгир карда шудааст. Номбур-
да аз ҷониби БММ Интерполи ВКД ҶТ 
аз моҳи июли соли 2018 барои содир 
намудани ҷиноятҳои хусусияти экстре-
мистӣ-террористӣ дошта дар ҷустуҷӯи 
расмӣ қарор доштааст. 

Милитсияи пойтахт блогери ҷавон Ҳа-
лимов Ф.-ро, ки дар шабакаҳои иҷтимоӣ 
бо номи “Фаррух” мешиносанд, барои 
паҳн кардани наворҳои бадахлоқона бо-
здошт кардааст. 

Гуфта мешавад, ки Ҳалимов Ф. барои 
паҳн намудани наворҳои ғайриахлоқӣ 
қаблан расман огоҳонида шуда бошад 
ҳам, вале амалу кирдорҳои ношоистаи 
худро идома додааст. Дар яке аз на-
ворҳои ахираш ҳатто модарашро таҳқир 
кардааст. 

Дар Маскав муҳоҷирони тоҷикро барои 
занозанӣ дар як сохтмон боздошт ва ҷарима 
карданд.

Қаблан дар шабакаҳои Telegram на-
воре паҳн шуда буд, ки дар он  даҳҳо 
коргар дар як сохтмон занозанӣ карда-
анд. Бар асоси ин далел, ситоди мар-
казии Кумитаи тафтишотии Русия дар 
робита ба авбошӣ парвандаи ҷиноятӣ 
боз кардааст. Баъдан РИА “Новости” 
хабар дод, ки миёни боздоштшудагон 16 
шаҳрванди Тоҷикистон ва 14 шаҳрван-
ди Ӯзбекистон будаанд.

- Дар фурудгоҳи Ал-
маато як шаҳрванди 
Русия боздошт шуд, ки 
барои ҷалби ғайриқо-
нунии шаҳрвандони хо-
риҷӣ дар даргириҳои 
низомӣ дар қаламрави 
кишварҳои дигар таҳти 
ҷустуҷӯи байналмилалӣ 
қарор дошт,- хабар ме-
диҳад дафтари матбуоти 
Вазорати корҳои дохилии 
Қазоқистон. 

“Муайян карда шуд, ки 
ин мард моҳи сентябри 
соли 2023 барои ғайриқо-
нунӣ ҷалб ва иштироки 
шаҳрвандони Тоҷикистон 
ва шахсони бешаҳрванд 
дар воҳидҳои мусаллаҳ, 
даргириҳои мусаллаҳона 
ё амалиёти низомӣ дар 
қаламрави дигар давлатҳо 

таҳти ҷустуҷӯи байни-
давлатӣ қарор доштааст”,- 
омадааст дар иттилоияи 
ин ниҳод.

Мард, ки шаҳрванди 
32-солаи Русия будааст, 
рӯзи 11-уми апрел ҳанго-
ми вуруди ҳавопаймое, ки 

аз фурудгоҳи Внуково ба 
Алмаато парвоз мекард, 
боздошт шудааст. Ҳоло 
ӯ дар боздоштгоҳи му-
ваққатӣ қарор дорад.

Дар Тоҷикистон шир-
кат дар амалиёти низомӣ 
дар қаламрави кишварҳои 

хориҷӣ тибқи Кодекси ҷи-
ноятии Ҷумҳурии Тоҷики-
стон ҷавобгарии ҷиноятӣ 
дорад. Ин банди қонун-
гузорӣ маҳрум сохтан аз 
озодӣ ба муҳлати аз 12 то 
20 сол муқаррар намуда-
аст.

Субҳи 12-уми апре-
ли соли 2024 ҷасади 
оғӯштаи хуни як марди 
ношиносро бо захмҳои 
зиёд дар баданаш дар 
шаҳри Павловскийи 
ноҳияи Пушкин дар ка-
нораҳои шимолушарқии 
шаҳри Санкт-Петербурги 
Русия пайдо карданд. 

Пойгоҳи хабарии “Па-
трульный Петербурга” 
хабар дод, ки кормандони 
мақомоти ҳифзи ҳуқуқ ба 
ҷои ҳодиса омада, муайян 
карданд, ки марди кушта-
шуда шаҳрванди 43-солаи 
Тоҷикистон аст. Алакай 
баъди чанд соат бо изи 
гарм дар хиёбони 9-уми 
январ дар канораҳои ҷа-
нубии Петербург, тақри-
бан 20 километр дуртар 
аз ҷои ҳодиса бо гумони 
қатли ҳамватанаш як 

ҷавони 27-солаи зодаи 
Тоҷикистонро дастгир 
кардаанд.

Бино ба фарзияи таф-
тишот, ӯ ҳамватани ху-
дашро бо чунин шеваи 
бераҳмона барои ҳамагӣ 
23 ҳазору 500 рубл, ё 250 

доллар пули қарз кушта-
аст. Тафтишот гуфт, ҷа-
вони тоҷик ба бадани 
ҷабрдида, ки гӯё аз вай 
қарздор будааст, беш аз 
60 зарбаи корд зада, баъ-
ди куштани ӯ телефони 
мобилиашро гирифта, та-

вассути он аз ҳисоби мар-
ди кушташуда 23 ҳазору 
500 рубл пули қарзашро 
ба корти бонкии худ гу-
заронидааст ва сипас те-
лефонро дар як макони 
ҳанӯз мушаххасношуда 
партофтааст.

ТОЉИКОНРО БА ЉАНГ ЉАЛБ МЕКАРД...

БА ХОТИРИ МАБЛАЃ
Ҳамватанашро дар ғарибӣ 60 корд зад

Рӯзи 10-уми апрели 
соли 2024, дар рӯзи 
Иди саиди Фитр, дар 
шаҳри Краснодар дар 
ҷануби Русия як мар-
ди 39-солаи зодаи 
Тоҷикистон дар ҳола-
ти мастӣ дар кӯча, дар 
байни мардум рагҳои 
дастонашро бурида, 
қасди ҷони худ карда-
аст. 

Дар милитсияи Крас-
нодар бо тасдиқи ин ҳо-
диса гуфтаанд, ки бар 
асоси маълумоти ба-
дастомада, ин муҳоҷири 
тоҷик аз духтари дӯст-

доштааш ҷавоби рад 
гирифта, даст ба чунин 
кор задааст.

Сухангӯи Раёсати 
корҳои дохилии шаҳри 
Краснодар Артём Ко-
новаленко хабар дод, 
ки шаҳрванди Тоҷики-
стон, соли таваллудаш 
1985, дар истгоҳи авто-
бус дар кӯчаи Мачуги 
дар маҳаллаи Гидро-
строители бо як олати 
тез дастонашро бурида-
аст ва дар натиҷа хунаш 
рафтааст. “Ба ин мард 
кумак расонида шуд, ӯ 
зинда аст”,- афзуд Ко-
новаленко.

БА ХОТИРИ ИШЌ
Қасди худкушӣ дар рӯзи ид

Дар ҳама кор ба садои 
қалби худ гӯш андозед. Шӯ-
хиҳои бемавридро ба дил 
наздик нагиред ва ҳангоми 
муошират бо атрофиён ду-
рушт гап назанед. Рафтори 
ғайриоддии ошиқатон шу-

моро ба ваҷд меорад. Мушкилоти молиявиро 
сарбаландона рафъ месозед. 

Барои он ки хароҷот дар 
ин ҳафта зиёд нашавад, пе-
шакӣ рӯйхати маҳсулоти 
лозимаро тартиб дода, баъ-
дан ба бозору мағоза равед. 
Маҳси бадан, оббозӣ ва йога 
ба саломатиятон фоида мера-
сонад. Нисбати дарди миён 

беэътиноӣ зоҳир накунед.

Нафаре аз атрофиён ба 
шумо фишор меорад. Дар 
ҳама ҳолат оромиро аз даст 
надода, бештари вақти ху-
дро дар танҳоӣ гузаронед. 
Бо гиряву рӯҳафтодагӣ аз 
мушкилиҳо халос наме-
шавед, бо варзиш машғул 

шаведу истироҳат кунед. 

Мушкилиҳоеро, ки сад-
ди роҳи пешравӣ дар касбу 
коратон мегарданд, бо му-
ваффақият рафъ месозед. 
Ҷасорат пайдо карда, сари 
қарори муҳим меоед. Дар 
ҷодаи муҳаббат аз иштибоҳ 
кардан наҳарсоед, беҷуръа-

тиро аз худ дур созед. 

Дар ин ҳафта зодагони 
бурҷи ақраб ба қувваву им-
кониятҳои худ чандон эъ-
тимод надоранд. Танҳо бо 
кумаку дастгирии дӯстон ё 
шарикони корӣ худро усту-
вор эҳсос мекунед. Хушбах-

тона, мушкилиҳои ногаҳониро сарбаландона 
рафъ месозед. 

Сафарҳои аҷибу муфид 
шуморо интизор аст. Бо нафа-
ре вомехӯред, ки кайҳо ӯро ба 
гӯшаи фаромӯшӣ андохтаед. 
Дар муносибатҳои ошиқона 
кӯшиш намоед, ки муҳаб-
бат ақлу ҳушатонро набарад. 
Вазъи саломатиятон хуб аст, 

рӯҳану ҷисман худро беҳтар ҳис мекунед. 

Мизон
25.09 - 22.10

Ақраб
23.10 - 22.11

Қавс
25.11 - 21.12

Ҷаддӣ
22.12 - 20.11

Далв
21.01 - 19.02

Ҳут
20.02 - 20.03

Тамоми неруи худро ба-
рои ҳал намудани мушки-
лоти молиявӣ равона созед. 
Бо шарофати кордонӣ муш-
килоти пулиро хеле хуб рафъ 
месозед. Ҳафтаи хубест ба-
рои пешравӣ дар касбу кор. 

Нимаи дуюми ҳафта вазъи саломатиятон рӯ 
ба беҳбудӣ меорад.

Барои он ки мушкилоти 
ба саратон омадаро дуруст 
ҳаллу фасл намоед, кунҷи 
танҳоӣ ихтиёр намоед. Даво-
ми ҳафта аз ҷойҳои серодам 
дурӣ ҷӯед. Азбаски масуни-
ятатон заиф аст, гирифтори 

зукому грипп шуданатон имконпазир аст. 

Аксарияти зодагони 
бурҷи ҷавзо дар ин ҳафта 
қобилияти пешгӯӣ кардани 
ҳодисаҳоро пайдо мекунанд. 
Нақшаву нияти атрофиёнро 
аз чашмашон хонда метаво-
нед. Неруятон чунон баланд 

мегардад, ки бемориҳои мавсимӣ ба шумо 
асар карда наметавонанд. 

Ҳамал
21.03 - 20.04

Савр
21.04 - 21.05

Ҷавзо
22.05 - 21.06

Дар ҳама кор андозаро 
нигоҳ доред, рафтори бе-
андеша бар зарари худатон 
мегардад. Ба хабару маъ-
лумоте, ки дар ин ҳафта 
тавассути интернет ё те-
лефон мешунавед, бовар 

накунед. Дар муносибатҳои ошиқона рашк 
сабаби моҷаро мегардад. 

Нимаи аввали ҳафта 
барои табобати бемориҳои 
музмин мусоидат мекунад, 
аз ташхис гузашта, аз пайи 
табобат шавед. Нафароне, 
ки дар ҷустуҷӯи ҷои кор 
ҳастанд, кори мувофиқ 

пайдо мекунанд. Дар вақтҳои бекорӣ хонаву 
дари худро аз чизҳои нодаркор холӣ кунед. 

Шумо аз мушкиле ҳарос 
надоред, вале қабл аз он ки ба 
коллективи нав ворид мегар-
дед, сифатҳои беҳтарини ин-
сонӣ, аз қабили поквиҷдонӣ 
ва қадршиносиро фаромӯш 
насозед. Ёди ишқи дерин аз 
нав рӯ зада, ба зиндагиятон 

таъсири худро мегузорад. 

Саратон
22.06 - 23.07

Асад
23.07 - 22.08

Сунбула
23.08 - 22.09

ПЕШГИРӢ АЗ 
ПИРӢ

Ин шабу рӯз ба бозорҳои кишвар 
қулфинайи тару тоза ворид шуд. 
Аксарият ин буттамеваро дӯст медо-
ранд. Мо ба шумо дар бораи фоида 
ва зарари он маълумот медиҳем.

Қулфинай ё тути заминӣ гиёҳи би-
сёрсола аст. Дар таркиби меваи он 
қанд, кислотаҳои органикӣ, клетчат-
ка, моддаҳои пектинӣ, витаминҳои 
С, Е, В1, В2, В6, В15, каротин (прови-
тамини А), микроэле- ментҳо 
мавҷуд аст.

Д а р  т и б и 
қадим тути 
заминӣ воси-
таи муҳими 
парҳезӣ ва 
д а в о б а х ш 
м а ҳ с у б  м е -
шуд. Табибони 
тибетӣ онро барои пеш-
гирии пирӣ истифода мекарданд.

Табибони халқӣ меваи тару хушк, 
афшура, барг ва решаи тути зами-
ниро ҳангоми бемориҳои гуногуни 
ҷигар (холесистит, зардпарвин, ге-
патити кӯҳна, дарди санги талхадон), 
роҳи меъдаю рӯдаҳо (гастрит ва эн-
тероколити музмин, бавосир ва ғ.), 
узвҳои пешоб (қабзияти пешоб, дар-
ди санги масона), инчунин дар мав-
риди табларза (чун давои арақовар), 
камхунӣ, тарбод, ниқрис ва ғайра ис-
тифода мебаранд. Бо афшураи тути 
заминӣ доғи кунҷидак ва гармичаро 
меравонанд. Баҳри рафъ намудани 
бӯйи нохуши даҳон бо афшураи мева 
ва барги он ғарғара мекунанд. Ме-
ваи тути заминиро барои табобати 
ниқрис, назлаи меъда, қабзият, ға-
лаёни хун, атеросклероз, афтодани 
кирмҳо ба кор мебаранд. Бо марҳами 
меваи тути заминӣ шукуфаро дармон 
мебахшанд. Ҷӯшоби меваи хушки 
он воситаи арақовар ва пешоброн, 
ҷӯшоби решааш воситаи хунбанд ва 
қабзиятовар аст.

МАСЛИҲАТ

Аксари табибон ба маризон ба 
ҷойи чой оби хуч (шиповник) нӯши-
данро тавсия медиҳанд. Ин албатта 
бесабаб нест. Хуч саршор аз вита-
минҳо ва моддаҳои дигари муфид 
буда, ба саломатии инсон фоидаи 
зиёде дорад. Имрӯз мо дар бораи 
манфиатҳои хуч ба шумо маълумот 
медиҳем. 

1. Хуч манбаъи ликопин ва ви-
таминҳои А, В, Е, К мебошад, ҳам-
чунин дар таркибаш оҳан, магний 
ва дигар моддаҳои минералии фои-
данок дошта, нӯшиданаш бениҳоят 
муфид аст. Оби хуч асабро ором ва 
ҷисми инсонро пурқувват наму-
да, ба барқароршавии ҳуҷайраҳо 
мусоидат менамояд. Тадқиқотҳои 
олимон собит намудаанд, ки дар 
таркиби хуч нисбат ба лимӯ, манда-
рин ва аплесин 60 маротиба бештар 
витамини С вуҷуд дорад. Ин вита-
мин иммунитети инсонро пурқувват 
гардонида, ба мубориза бар зидди 
вирусу микроб ва бемориҳои сиро-
ятӣ тобовар месозад. 

2. Фоидаи дигари хуч дар он аст, 
ки ба ҳазми ғизо ёрӣ мерасонад. Оби 
хуч дар таркибаш пектин дошта, 
рӯдаҳоро ба хуб кор кардан водор 
месозад. Шахсоне, ки пайваста оби 
хуч менӯшанд, аз сахт шудани дарун 
(запор) азият намекашанд, бар замми 
ин, хуч дар мубориза бо кирми рӯда 
ва дигар бактериву микробҳое, ки ба 
системаи ҳозима ворид мешаванд, 
ёрӣ мерасонад. 

3. Боз як сабаби дигаре, ки инсон-
ро ба нӯшидани оби хуч водор месо-
зад, хоҳиши солим мондани дил аст. 
Оби хуч дар мубориза бо бемориҳои 
дил ва рагҳои хунгарди он ёрӣ мера-
сонад ва бар замми ин, сатҳи холе-
стеринро дар хун паст мекунад. Хуч 
дар таркибаш витамини К дошта, ба 
лахташавии хун мусоидат менамояд. 
Аммо зиёд нӯшидани оби хуч ба шах-
соне, ки аз тромбози рагҳои хунгард 

ва тромбофлебит азият мекашанд, 
тавсия дода намешавад. 

4. Дар таркиби хуч антиокси-
дантҳои бисёр қавӣ мавҷуд буда, 
туфайли ҳамин хусусияташ бо ра-
дикалҳои озод фаъолона мубориза 
мебарад. Пайваста оби хуч нӯшидан 
хатари ба бемориҳои сироятӣ гириф-
тор шуданро ба маротиб кам мекунад. 

5. Хуч манбаи витамини А буда, пӯ-
сти инсонро нафис, зебо ва пуртароват 
мегардонад. Тез-тез оби хуч нӯшидан 
касро аз пирии бармаҳал эмин дошта, 
ба чеҳрааш ҷавонию зебоӣ мебахшад. 
Исбот шудааст, ки пайваста оби хуч 
нӯшидан коллагенро зиёд намуда, ба-
рои халосӣ аз наракҳо, доғҳои пӯст ва 
офтобсӯхтагӣ ёрӣ мерасонад. Хоҳед, 
ки захмҳои шумо зудтар шифо ёбанд, 
бештар оби хуч бинӯшед. 

6. Имрӯзҳо бо сабаби норасоии 
оҳан аксари одамон, махсусан занҳо 
ва кӯдакон ба бемории камхунӣ ги-
рифтор мешаванд. Роҳи аз ҳама осо-

ни халосӣ аз ин мушкил бештар оби 
хуч нӯшидан аст. Хуч ба ҷисми инсон 
барои аз худ намудани оҳан ёрӣ ме-
расонад. 

7. Тадқиқотҳои гузаронидаи оли-
мони соҳаи тиб исбот намудаанд, 
ки хуч дар мубориза бо бемориҳои 
илтиҳобӣ давои беҳтарин аст. Оби 
хуч ҳамчунин намакро аз организ-
ми инсон мебарорад. Касоне, ки су-
тунмуҳра ё пойҳояшон намак дорад, 
бояд бештар оби хуч нӯшанд. Хуч ба 
гирифторони бемориҳои артрит ва 
остеоартрит низ фоида дорад. 

8. Шарбати хуч дар таркибаш 
ликопин дорад. Ин модда махсусан 
барои саломатии чашмони инсон 
фоиданок мебошад. Исбот шудааст, 
ки хуч хатари ба бемории катаракта 
ва дигар касалиҳои чашм гирифтор 
шуданро кам месозад. Шахсоне, ки 
ба иллатҳои чашм гирифторанд, агар 
бештар оби хуч бинӯшанд, шиддати 
бемориашон паст шуда, ҳолашон рӯ 
ба беҳбудӣ меорад.  

8 ФОИДАИ ОБИ ХУЧ БА САЛОМАТИИ ИНСОН

• 18 АПРЕЛ •
Фотењ Ниёзї (1914-1991), 110-солагии 

зодрўзи Нависандаи халќии Тољикистон, Кор-
манди шоистаи маданияти љумњурї, дорандаи 
Љоизаи давлатии ба номи Рўдакї.

Фирўза Мањмудова (1954), 70-солагии 
зодрўзи забоншинос (русї).

Мир Ѓуломалихони Озод (1704-1786), 
320-солагии зодрўзи шоир ва тазкиранависи 
форсизабони Њиндустон.

 
• 19 АПРЕЛ •

Убайдуллои Акрамзод (1964), 60-солагии 
зодрўзи журналист.

Сангимади Даминзода (1934-2011), 90-со-
лагии зодрўзи журналист, Корманди шоистаи 
Тољикистон.

Умеда Ѓаффорова (1964), 60-солагии зодрў-
зи доктори илми филологї.

Ѓуломњайдар Ѓуломалиев (1904-1961), 
120-солагии зодрўзи  оњангсоз, мутриб, устоди 
раќс, Артисти халќии СССР.

Орозо Исмонов (1934), 90-солагии зодрўзи 
арбоби љамъиятї, Корманди шоистаи мада-
нияти Тољикистон.

• 20 АПРЕЛ •
Муњаббат Абдуназарова (1944-1997), 80-со-

лагии зодрўзи олими соњаи иќтисод.
Абдусалом Атобоев (1934-1985), 90-солагии 

зодрўзи нависанда, драматург.
Тамара Никифорова (1919-2006), 105-сола-

гии зодрўзи олими соњаи техника (кишоварзї).
Турсунбой Содиров (1939), 85-солагии 

зодрўзи журналист.
Љамолиддин Тошматов (1939-2012), 85-со-

лагии зодрўзи  нависанда (ба забонњои тољикї 
ва узбекї менавишт).

 
• 21 АПРЕЛ •

Абдулло Ашўров (1904-1976), 120-солагии 
зодрўзи рассом.

Татяна Бек (1949), 85-солагии зодрўзи шо-
ири рус, тарљумони осори адибони муосири 
тољик.

Худоёр Љабборов (1949), 75-солагии зодрўзи 
журналист.

Низомиддини Суњайлї (1444-1502), 80-со-
лагии зодрўзи шоири форс-тољик.

 
• 22 АПРЕЛ •

Абдусамад Самиев (1949), 75-солагии 
зодрўзи доктори илми фалсафа, профессор.

Клавдия Юриева (1914-1991), 110-солагии 
зодрўзи парандапарвар, Ќањрамони Мењнати 
Сотсиалистї.

Фридрих Боденштедт (1819-1892), 205-со-
лагии зодрўзи шоири немис, мутарљими осори 
адибони классикии форс-тољик.

 
• 23 АПРЕЛ •

Ќурбоналї Абдулло (1964), 60-солагии 
зодрўзи сароянда, Њунарпешаи шоистаи Тољи-
кистон.

Иоланта Агабабовян (1944), 80-солагии 
зодрўзи олими соњаи њуќуќ.

Њорис Маликов (1934), 90-солагии зодрўзи 
олими соњаи математика.

Александр Љабборов (1954), 70-солагии 
зодрўзи олими соњаи математика.

• 24 АПРЕЛ •
Тољиниссо Азизова (1954), 70-солагии зодрў-

зи журналист.
Заррина Ёдгорова (1964), 60-солагии зодрў-

зи раќќоса, Њунарпешаи шоистаи Тољикистон.
Натан Хаимов (1914-1994), 110-солагии 

зодрўзи олими соњаи математика.
Салимбой Њасанов (1949), 75-солагии зодрў-

зи санъатшинос-педагог.

 Тањияи Г. ИСМОИЛОВА, 
Њ. АМРИДДИН, 

кормандони Китобхонаи 
миллии Тољикистон 

МАВЛУДНОМА

Шахсиятњои таърихї, олимони варзида,  
ходимони давлативу љамъиятї мавлуд доранд?  

ПЕШОПЕШ МОРО ОГОЊ КУНЕД!

Тел: 221-00-84

Аз идора

ХУШБИН, ХУШЧЕЊРА, 
ХУШГЎЙ ВА ХУШБАХТ

(Аввалаш дар саҳ.6)

Дар гўшаи мизаш китоби бузургњаљму 
муќоваѓафси шодравон Мирзо Боќї ба 
назар мерасид. Устод Сорбон шигифтомез 
пурсид:

- Мењмонљон, ин чист?
- Ин балогардони ман,- посух шуни-

дем.
- Чї хел балогардон?
- Баъзе адибтарошон наздам меоянд 

ва исроркорона хоњиш менамоянд, ки ба 
узвияти Иттифоќ бипазиремашон. Ман 
мегўям: «Ин китобро дидї? Нуњ-дањ кило 
вазн дорад. Мо њанўз муаллифи чунин ки-
тоби азимро ба узвият ќабул накардаему ту 
мехоњї бо њамин китобчаат узви Иттифоќ 
шавї?

Ва муддаї узр хоста, баромада меравад.
Дар њуљраи муовини имрўзаи раиси 

Иттифоќи нависандагон Ато Мирхоља 
маљлисе љараён дошт. Дар фарљоми он 
Мењмон Бахтї ворид гашт. Пас аз адои 
салом гуфт:

- Акнун ба њамаи шумо љавоб! Ману 
Ато бояд як масъалаи байналмилалиро 
њал бикунем.

Мо хандазанон баромадем.
Рўзи дигар Мењмон Бахтиро вохўрда, 

пурсидем:
- Устод, бо Ато Мирхоља кадом масъа-

лаи байналмилалиро њал кардед?
- Муноќишаи Русияву Украинаро.
- Чї гуна?
- Мо маслињат додем: «Рафиќон, гоњ 

љанг кунед ва гоњ дам гиред, гоњ дам гиред 
ва гоњ љанг кунед». Њоло онњо мувофиќи 
њамин машварати мо амал ба роњ монда-
анд.

Пас аз чанд рўз дар назди дорухонаи 
раќами 1 бо ў дучор гаштам. Пурсидам:

- Устод, боз ягон масъаларо њал кардед?
- Ња, масъалаи њамин кўчаро. Ман ба 

роњгузарон гуфтам: «Бародарону хоњарон, 
рафтуомад ихтиёрист, касе поён рафтан 
хоњад, марњамат, поён равад, касе боло 
рафтан хоњад, марњамат, боло равад!». Ња-
мин тавр, боз як масъалаи муњим њалли 
худро ёфт.

Дар ошхонаи «Тим» бо гурўње аз ра-
фиќон ѓизо мехўрдем. Мењмон Бахтї 
пештар аз мо сари мизе нишаста будааст. 
Баъди чанде наздамон омад ва пурсид:

- Чї хизмат бикунам?
- Ягон хизмат лозим нест, устод!
- Не, ман бояд хизмате бикунам.
Ва љониби хазинадорї рафту баргашт.
- Устод, мо таоми якум њам хўрдему 

дуюм њам. Чї њољат ба пул сарф кардани 
шумо?,- гуфтем.

- Бепарво бошед, ин хизмат ба ман бе-
пул ѓалтид.

- Чї хел бепул?
- Ман ба њайати пешхизматњо фарму-

дам: «Њо њамон мизро мебинед? Ба ба-
чањое, ки он љо нишастаанд, њар хўрданию 
нўшидание хоњанд, аз њисоби худашон 
бурдан гиред!».

Замоне мавсуф дар беморхонаи Ќарияи 
Боло мехобид. Камина ва зиндаёд Гулна-
зар дастовезе гирифта, ба дидорбинияш 
рафтем. Ваќти хайрбод Мењмон Бахтї 
гуфт:

- Рафиќон, ман дар муддати дањ рўзи 
табобат майна об карда, ба хулосаи муњиме 
омадам. Инро њатман ба самъи њардуятон 
расониданам лозим.

- Чї хулоса, бишнавем-ку?,- гўшбаќи-
мор шуд устод Гулназар.

- Хулосаи муњим ин ки, аз беморї са-
ломатї авлотар будааст!

Дар яке аз маљлисњо ба Мењмон Бахтї 
сухан доданд. Ў ба сањна баромад ва изњор 
намуд:

- Њозирини муњтарам, пешакї огоњ ме-
кунам. Медонам, ки шумо суханронии 
маро дўст медоред, лекин ваќти ман бењад 
кам аст, аз ин сабаб њамагї се-чор соат 
гап мезанам.

Басе дилкушоду дасткушод буд. Њар 
ваќт-њар ваќт ба Иттифоќи нависандагон 
меомад ва сарфи назар аз нею нестони мо 
чанд нафарро бо худ ба ошхона мебурд. 
Зимни њисобї мо мехостем, ки њисса гу-
зорем. Намегузошт:

- Бузурге маро насињат карда буд, ки 
"њаргиз баъди истеъмоли хўрок аввалин 
шуда, даст ба киса набар, саросемагї оќи-
бати хуб надорад". Шумо низ саросема 
нашавед.

Агар шахсе бе иљозати устод пули ѓизо-
ро мепардохт, ў мегуфт:

- Хайр, майлаш, чї чора, бар ивазаш 
ман њатман шуморо сиюякуми феврал 
зиёфат медињам…

Њазломез мулзам кардани атрофиёнро 
дўст медошт. Баъзан дар ошхона аз бону-
вони хидматгор мепурсид:

- Чї навъи таом доред?
- Њамааш њаст.
- Бисёр хуб, пас, барои ман оњубирён, 

барои додарам Салимљон гавазнбирён 
биёред.

- Ин хел чизњо надорем.
- О, «њамааш њаст» гуфтед-ку!
Бештари мардон гуфтану шунуфтани 

латоифи пурќабоњатро меписанданд. Во-
руна бар ин, мутоибаву аскияњои Мењ-
мон Бахтї   мењмонбахтивор буданд, яъне 
нарму руњбахшу мењроганда, бе корбасти 
суханњои фоњишу дилбељокунанда. Баъзе 
шўхиву базлањояш аз назокату нафосате 
таркиб меёфт, ки њатто зумрае одамон ба 
жарфои онњо сар фурў бурдан ва аз онњо 
лаззат ёфтан наметавонистанд.

Тавре нигоштем, дар назди хосу ом ра-
воншод худро њамеша кушодаљабину хан-
донлаб вонамуд мекард. Чунин воќеъ њам 
шуд, ки банда рўзе шоњиди андуњзадагии 
нињониаш гаштам. Як шомгоњ дукаса дар 
ќањвахонае менишастем. Зимни суњбат 
љасорат зоњир карда, дилљўёна гуфтам:

- Устод, аз вафоти янгаамон хеле муд-
дат гузашт, шароити мусоид доред, чаро 

бонуеро ба зављагї намепазиред?
- Ман натанњо зан гирифтан, балки бо 

занњо дуруст гап задан њам наметавонам,- 
нимшўхиву нимљиддї посух дод.

- Барои чї?
- Барои он ки доимо дар тањти назорати 

њамсари худ ҳастам.
Камина гумон кардам, ки руњи янгаро 

дар назар дорад. Вале ў ба кисабаѓали ка-
стумаш даст андохт ва аз он акси рангаи 
андозаи шаш ба нуњи Зебохонумро берун 
овард. Тӯли солиёни зиёди ошної наху-
стин бор дар чашмони устод сояи ѓамро 
бараъло дидам.

- Аз ин сир фаќат ту бохабарї. Ба дў-
стонамон нагў, мабодо хандасор шавам.

Маълумам гардид, ки барои бонувони 
шиносу ношинос суханони лутфомезу 
шањдангезро дареѓ надошта, мењру муња-
ббати мењмонбахтиёнаи худро барои яго-
наи дилаш њифз мекардааст. То дараљае, 
ки сурати ўро дар љайб мегардонидааст.

Чаро банда ин љо бештар њазлкашиву 
њозирљавобии устодро хотирнишон кар-
дам? Зеро агар осори љолибашро хондан 
хоњем, китобњояшро вараќ мезанем. Вале 
агар хумори чењраи пурзиё ва суњбатњои 
пурмуњаббаташ ѓолибамон ояд, дар пањлу-
ямон нест, ки хумор бишканем. Дар шахси 
ў мо адиб ва инсони хуљастаманиш, соњиб-
завќ, бекина, фурўтан, мењрпарвар, ватан-
дўст, хушсуханро аз даст додаем. Ба њар 
сурат, њар гоњ ёдаш мекунем, њам диламон 
аз андуњ фишурда мешавад, њам бидуни 
ихтиёр табассум гирди лабонамон меда-
мад. Баъди марг низ сурур ангехтан яке 
аз хушбахтињои дигари Мењмон Бахтист.

Охирњои умраш Иттифоќи нависан-
дагон ва кулли ёрону ошноён ба љашни 
80-солагиаш омодагї мегирифтанд. Мо 
њама муштоќона дар интизори мањфили 
эљодии ў будем. Њар гоњи рў ба рў ома-
дан мепурсидемаш, ки љашн кай барпо 
мегардад. Зеро медонистем, ки он яке аз 
хотирмонтарину дилнишинтарин чораби-
нињо хоњад буд. Вале устод табассумкунон 
онро бо сабабњое мисли «тобистон ояд, 
њаво гармтар шавад», ё «тирамоњ ояд, ме-
вањо пазанд» ба таъхир меандохт. Чанд бор 
изњор намуда буд, ки куллиёташро ба чоп 
омода кардан дорад. Шояд мехост баъди 
интишори куллиёт мањфил орояд, ин ба-
роямон номаълум аст. Аммо њазор афсӯс, 
таќдир ноадолативу берањмї раво дид ва 
марги беамон муљиб шуд, ки оќибат ў аз 
мо як мањфил ќарздор монд.

Салими ЗАРАФШОНФАР

МЕФУРӮШАМ

	► ҲАВЛӢ
	► Фавран фурӯхта ме-

шавад! Ҳавлӣ, 2 дар хо-
на, ошхона, ҳаммом, 
сауна, бассейн, ҳоҷат-
хона, ҳамзамон фунда-
менти тайёр барои сох-
тмони хонаи 2-ошёна: 
дохили фундамент аз 
санги тоза пур карда 
шудааст, дарвозаи 
5-метра. Масоҳаташ 10 
сотих, масолеҳи сохт-
монии дохили ҳавлӣ ба 
нархи он дохил мегар-
дад. Хона 1 км аз роҳи 
калон ҷойгир аст, дар 
паҳлуяш мактабу мағо-
за, масҷид, нарх 450 
000 сомонӣ. Тел.: 559-
07-95-95 

	► Шиносномаи тех-
никӣ ба номи Ҷумаев 
Ибодулло Алиевич, бо 
суроғаи ноҳияи Рӯдакӣ, 
ҷамоати Сарикиштӣ, 
деҳаи Нишони Ленин, 
хонаи б/р аз сабаби гум 
шуданаш беэътибор 
дониста шавад.  

	► Шартномаи хариду 
фурӯши хонаи истиқо-
матии квартираи лите-
ри 1А1 таҳти феҳристи 
№1Ш-70 аз санаи 
12.01.2021 ба номи Ҷу-
маев Ибодулло Алие-
вич, бо суроғаи ноҳияи 
Рӯдакӣ, ҷамоати Сари-
киштӣ, деҳаи Нишони 
Ленин, ки дар нотариу-
си давлатии Идораи но-
тариалии давлатии 
ноҳияи Рӯдакӣ ба 
расмият дароварда шу-
дааст, аз сабаби гум 
шуданаш беэътибор 
дониста шавад. 

	►  Шаҳодатномаи 
ҳуқуқ ба мерос аз рӯи 
қонун таҳти реестри 
№8Н-771, санаи 29-уми 
октябри соли 1985, аз 
номи Эрматов Джума-
бой ба номи Эрматов 
Эргашали Джумабае-
вич, бо суроғаи ш. Ду-
шанбе, ноҳияи Сино, 
кӯчаи Р. Набиев, хонаи 
79, ки дар нотариуси 
давлатии Идораи нота-
риалии 2-юми шаҳри 
Душанбе ба расмият 
дароварда шудааст, аз 
сабаби гум шуданаш 
беэътибор дониста ша-
вад. 

	► Патенти соҳибкори 

инфиродӣ ба номи Дав-
лятов Алиджон Ко-
милджонович, РЯМ: 
0430322127, РМА: 
015930611, ки дар Но-
зироти андози ноҳияи 
Сино ба расмият даро-
варда шудааст, аз саба-
би гум шуданаш беэъ-
тибор дониста шавад. 

	► Шиносномаи тех-
никӣ ба номи ҶСП "Аква 
порс", ш. Ваҳдат, ҷамо-
ати А. Абдулвосиев, 
деҳаи Чинор, моҳи ян-
вари соли 2023, аз са-
баби гум шуданаш беэ-
ътибор дониста шавад. 

	► Шиносномаи тех-
никӣ барои хонаи ис-
тиқоматӣ ба номи Дав-
латова Гулхоним, бо 
суроғаи ноҳияи Рӯдакӣ, 
ҷамоати деҳоти Чоряк-
корон, деҳаи Ҳуснобод, 
аз сабаби гум шуданаш 
беэътибор дониста ша-
вад. 

	► Билети донишҷӯ ба 
номи Воҳидов Муҳам-
мадҷон Муқимович, ки 
соли 2023 аз ҷониби 
Донишгоҳи технологии 
Тоҷикистон дода шуда-
аст, аз сабаби гум шу-
данаш беэътибор дони-
ста шавад. 

	► Дипломи ҶТ 
№0129121, рақами қайд 
№72 ба номи Мухторов 
Анварҷон Аҳмадҷоно-
вич, ки соли 2019 аз ҷо-
ниби Литсейи касбии 
техникии сохтмони ш. 
Душанбе дода шудааст, 
аз сабаби гум шуданаш 
беэътибор дониста ша-
вад. 

	► Шаҳодатномаи маъ-
юбӣ (Справка по инва-
лидности) ба номи Наҷ-
мидинова Малика Ду-
шоновна, ки аз ҷониби 
Хадамоти давлатии 
ташхиси тиббии иҷти-
моӣ дода шудааст, аз 
сабаби гум шуданаш 
беэътибор дониста ша-
вад. 

	►  Дафтари ҳавлӣ ва 
шиносномаи техникӣ ба 
номи Милованова Люд-
мила, бо суроғаи ш. Ду-
шанбе, ноҳияи Шоҳман-
сур, кӯчаи Н. Муҳам-
мад, бинои 6/2, ҳ. 12, аз 
сабаби гум шуданаш 
беэътибор дониста ша-
вад. 

	► Шиносномаи техни-
кии хонаи истиқоматӣ 
ва Шаҳодатномаи ҳуқуқ 

ба мерос аз рӯи қонун 
таҳти феҳрасти 1М-78 
кори меросии 82/2005, 
ки дар Идораи нотариа-
лии давлатии н. Рӯдакӣ 
ба номи Ғоибов Имо-
малӣ Назаралиевич бо 
суроғаи н. Рӯдакӣ, ҷ/д 
Зайнабобод, уч. Ян-
ги-Меҳнат ба расмият 
дароварда шудааст, би-
нобар сабаби гум шуда-
нашон беэътибор дони-
ста шаванд.

	► Шартномаи ҳамкорӣ 
ва сармоягузорӣ дар 
сохтмони хонаҳои ис-
тиқоматӣ дар шаҳраки 
11, кӯчаи Раҳимӣ таҳти 
феҳрасти 2Ш-1021 са-
наи 22.06.2018, ки дар 
Идораи нотариалии 
давлатии н. И. Сомонии 
ш. Душанбе ба номи 
Раҷабова Адолат Раҳ-
моновна бо суроғаи ш. 
Душанбе, шаҳраки 11, 
кӯчаи Раҳимӣ, блоки як, 
подъезди якум, ошёнаи 
2-юм ба расмият даро-
варда шудааст, бино-
бар сабаби гум шуда-
наш беэътибор дониста 
шавад.

	► Шартномаи ҳадяи 
қисми ҳавлии истиқо-
матӣ, ки аз тарафи Идо-
раи нотариалии давла-
тии ноҳияи Синои 
шаҳри Душанбе санаи 
10-уми марти соли 
2011, таҳти феҳристи 
№8Ш-912 ба Файзов 
Тоҷиддин Аҳмадович 
нисбат ба хонаи истиқо-
матӣ, воқеъ дар шаҳри 
Душанбе, кӯчаи 
Панҷрӯд, хонаи 189/2 
дода шудааст, дар 
қисми ҳиссаи Файзов 
Тоҷиддин Аҳмадович, 
бинобар сабаби гум шу-
данаш беэътибор дони-
ста шавад.

	► Шаҳодатномаи ҳуқуқ 
ба мерос аз рӯйи қонун, 
ки аз тарафи Идораи 
нотариалии давлатии 
ноҳияи Рӯдакӣ 18-уми 
феврали соли 2011, 
таҳти феҳристи №1М-
39 ба Касымов Абдул-
латиф Хамидчонович 
нисбат ба хонаи истиқо-
матии №15, воқеъ дар 
ноҳияи Рӯдакӣ, шаҳра-
ки Сомониён, кӯчаи 
Борбад дода шудааст, 
бинобар сабаби гум шу-
данаш беэътибор дони-
ста шавад.

	► Шартномаи хариду 
фурӯши хонаи истиқо-

матӣ, ки аз тарафи Идо-
раи нотариалии давла-
тии ноҳияи Рӯдакӣ 
8-уми ноябри соли 
2013, таҳти феҳристи 
№1Ш-2105 ба номи Ка-
сымова Шарофат Ма-
мадалиевна нисбат ба 
хонаи истиқоматӣ, 
воқеъ дар ноҳияи 
Рӯдакӣ, шаҳраки Сомо-
ниён, кӯчаи Ғалаба до-
да шудааст, бинобар 
сабаби гум шуданаш 
беэътибор дониста ша-
вад.

	► Дубликати шартно-
маи хариду фурӯши 
квартира, ки аз тарафи 
Идораи нотариалии 
давлатии ноҳияи Синои 
шаҳри Душанбе аз 
4-уми октябри соли 
2017, таҳти феҳристи 
№4ғ-4431 ба номи Та-
вакалова Зебо Сайтка-
маловна нисбат ба 
квартираи №55, воқеъ 
дар шаҳри Душанбе, 
ноҳияи Сино, кӯчаи А. 
И. Сино, хонаи 132/2 
дода шудааст, бинобар 
сабаби гум шуданаш 
беэътибор дониста ша-
вад.

	► Шаҳодатномаи ҳуқуқ 
ба мерос аз рӯйи қонун, 
ки аз тарафи Саридо-
раи нотариалии давла-
тии Ҷумҳурии Тоҷики-
стон санаи 19-уми октя-
бри соли 2016, таҳти 
феҳристи №2М-176 ба 
номи Саматова Саида 
Рахмановна нисбат ба 
квартираи №20, воқеъ 
дар шаҳри Душанбе, кӯ-
чаи Айнӣ, хонаи 72/4 
дода шудааст, бинобар 
сабаби гум шуданаш 
беэътибор дониста ша-
вад.

	► Шиносномаи тех-
никӣ ва дафтари ҳавли-
дорӣ, ки аз тарафи КДФ 
"Бақайдгирии молу мул-
ки ғайриманқул" дар 
шаҳри Душанбе ва Ха-
дамоти шиносномавию 
бақайдгирӣ дар ноҳияи 
Синои шаҳри Душанбе 
ба номи Ҳафизов Аб-
дулло Шерович нисбат 
ба квартираи 83, воқеъ 
дар шаҳри Душанбе, 
ноҳияи Сино, кӯчаи Ма-
яковский, хонаи 60/1 
дода шудаанд, бинобар 
сабаби гум шуданашон 
беэътибор дониста ша-
ванд.

	► Аттестати синфи 9 
Т-АТА №0405887 ба но-
ми Ҷунайдуллозода Со-
рбон Саидакбар, ки са-
наи 04.07.2016 аз ҷони-
би МТМУ №54, ноҳияи 
Сино дода шудааст, аз 
сабаби гум шуданаш 
беэътибор дониста ша-
вад. 

	► Аттестати синфи 11 
№0451846 ба номи 
Юсупов Наҷибулло 
Аҳлиддинович, ки со-
ли 2011 аз ҷониби МТ-
МУ №17-и ноҳияи Ну-
робод, деҳаи Ҳасан-
дара дода шудааст, аз 
сабаби гум шуданаш 
беэътибор дониста 
шавад. 

	► Аттестати синфи 11 
ба номи Маҷнунов 
Имрон Илҳомҷонович, 
ки соли 2022 аз ҷониби 
МТМУ №35-и ноҳияи 
Шоҳмансур дода шуда-
аст, эътибор надорад. 

	► Билети донишҷӯ ба 
номи Мадалиев Довуд 
Мукумҷонович, ки соли 
2023 аз ҷониби Дониш-
гоҳи технологии Тоҷики-
стон дода шудааст, аз 
сабаби гум шуданаш 
беэътибор дониста ша-
вад. 

	► Шиносномаи техни-
кии ҳавлидорӣ бо ре-
естри №11816, ба номи 
Исоев Абдусалом, бо 
суроғаи ш. Душанбе, 
ноҳияи Шоҳмансур, кӯ-
чаи “Восточные холма”, 
квартали 6, хонаи 155, 
аз сабаби гум шуданаш 
беэътибор дониста ша-
вад. 

	► Ш а ҳ о д а т н о м а и 
соҳибкори инфиродӣ ба 
номи Юсупов Баҳром-
бой Одинабобоевич, 
РЯМ: 0730056755, РМА: 
095429434 аз санаи 
01.02.2012, бинобар са-
баби гум шуданаш беэ-
ътибор дониста шавад. 

	► Ш а ҳ о д а т н о м а и 
соҳибкори инфиродӣ ба 
номи Норкулов Ахрор 
Хамроевич, №0004098, 
РЯМ: 0331195242, РМА: 
036030966, санаи судур 
23.03.2013, ки дар Но-
зироти андози ноҳияи 
Фирдавсӣ ба расмият 
дароварда шудааст, аз 
сабаби гум шуданаш 
беэътибор дониста ша-
вад.

	► ҶДММ "Шифо Фарм", 
РЯМ: 0710010235, РМА: 
070017189, аз 
17.07.2019 дар шаҳри 
Турсунзода барҳам 
мехӯрад. Арзу шико-
ятҳо дар давоми 2 моҳ 
қабул карда мешаванд.

	► Кооперативи тиҷора-
тии "Шуҳрат 96", РЯМ: 
0710004992, РМА: 
070004678, аз санаи 
27.12.2014 дар шаҳри 
Турсунзода барҳам 
мехӯрад. Арзу шико-
ятҳо дар давоми 2 моҳ 
қабул карда мешаванд.

	►  Кооперативи тиҷо-
ратии "Ҷума Бобо", 
РЯМ: 3310005628, 
барҳам мехӯрад. Ҳамаи 
арзу шикоятҳо дар да-
воми 2 моҳ қабул карда 
мешаванд. 

	► Кооперативи тиҷора-
тии "Мумин Бо-
бо",№0263359, РЯМ: 
3310001145, барҳам 
мехӯрад. Ҳамаи арзу ши-
коятҳо дар давоми 2 моҳ 
қабул карда мешаванд. 

	►  Кооперативи тиҷо-
ратии "Юлдош Бобо", 
РЯМ: 3310002218, 
барҳам мехӯрад. Ҳамаи 
арзу шикоятҳо дар да-
воми 2 моҳ қабул карда 
мешаванд.

	► ҶДММ "Аҳмадҷон 
2010", дар ш. Ҳисор, 
№0275423, РЯМ: 
0910008651, РМА: 
0900014556, барҳам 
мехӯрад. Арзу шико-
ятҳо дар давоми 2 моҳ 
қабул карда мешаванд. 

	► ҶДММ "Шоҳини Ду-
шанбе", дар ш. Ҳисор, 
№0020143, РЯМ: 
0910000988, РМА: 
040026603, барҳам 
мехӯрад. Арзу шико-
ятҳо дар давоми 2 моҳ 
қабул карда мешаванд.

	►  ҶДММ "НШ Ойл 
Трейдинг", дар ш. Ҳи-
сор, №0275202, РЯМ: 
0910008055, РМА: 
090013876, барҳам 
мехӯрад. Арзу шико-
ятҳо дар давоми 2 моҳ 
қабул карда мешаванд.

	► ҶДММ "Умед 2016", 
РЯМ: 0710009768, РМА: 
070016640, аз 10.06.2016 
дар шаҳри Турсунзода 
барҳам мехӯрад. Арзу ши-
коятҳо дар давоми 2 моҳ 
қабул карда мешаванд.

ЭЪТИБОР НАДОРАД

БАРЊАМ МЕХЎРАД

ЉУДО РЕЗААХБОР

Маросими олимпї бо 
фурўзон кардани оташ дар 
харобањои маъбади Њера дар 
Олимпияи ќадим, ки дар со-
ли 776 пеш аз милод дар он 
љо аввалин бозињои олимпї 
баргузор шуда буданд, бар-
гузор шуд. Машъал бо оташ 
дар саросари ин кишвар бур-
да мешавад ва 8 май оташ ба 
Марсел дода мешавад. То 
оѓози Олимпиадаи соли 2024 
дар Париж таќрибан 100 рў-
зи дигар мондааст. Бозињои 
олимпї дар Фаронса аз 26уми 
июл то 11-уми августи соли 
2024 баргузор мешаванд.

***
Бозии ифтитоњии Љоми 

Осиё-2024 (U-23) бо ширкати 
дастањои Ќатар ва Индонизия 
бо њисоби 2:0 анљом ёфт. Ин 
бозиро довари FIFA аз Тољи-
кистон Насрулло Кабиров 
доварї кард. Ў дар ин бозї ба 
ду бозигари Индонезия корти 
сурх нишон дод ва ба дарво-
заи ин даста пеналтї таъйин 
кард. Ёварони ў дар ин бозї 
њамватанонаш Вафо Ќараев 
ва Њасан Каримов буданд.

***

Хабї Алонсо 5-уми  октя-
бри соли 2022 вазифаи сар-
мураббии дастаи "Байер" аз 
Олмонро ба уњда гирифт ва 
дар даври як мавсим шоњко-
рии бузургеро анљом дод. Пас 
аз 18 моњ, расо 557 рўз, «Бай-
ер»-и  Леверкузен аввалин 
унвони чемпиони Бундесли-
гаро дар 120 соли таърихаш 
ба даст овард. Ин пирўзї дар 
бозињои бидуни шикаст ва 43 
ѓалабаи пайдарпай дар њама 
мусобиќањо барои ин даста 
рух дод. 

***
Дастаи мунтахаби футзали 

Тољикистон тањти роњбарии 
Пайрав Воњидов дар Бангкок 
бозии санљишии дуюмро 
анљом дод. 13-уми апрел фут-
залбозони Тољикистон тими 
миллии Чинро бо њисоби 9:2 
шикаст доданд. Дар бозии 
якум футзалбозони Тољики-
стон аз тими миллии Афѓо-
нистон  боњисоби 3:4 шикаст 
хўрданд. Љоми Осиё-2024 
аз 17 то 28-уми апрел дар 
Тайланд баргузор мешавад. 
Тољикистон дар гуруњи «С» 
бо дастањои Куриёи Љанубї 
(18 апрел), Ќирѓизистон (20 
апрел) ва Љопон (22 апрел) 
бозї мекунад.

ЉОМИ ОСИЁ-U23

ЧЕМПИОНАТИ ТОЉИКИСТОН

Аз 20 то 22-юми апрели со-
ли 2024 дар шањри Њонконг 
(Hong Kong)-и Љумњурии Чин 
мусобиќаи навбатии Чемпи-
онати људои Осиё (Asian Judo 
Championship) баргузор ме-
шавад.

Дар ин мусобиќа, иштиро-
ки беш аз 270 варзишгар аз 36 
кишвари минтаќаи Осиё дар 
назар аст. Тољикистонро дар ин 
мусобиќа 9 пањлавон намоян-
дагї мекунанд. Њайати дастаи 
мунтахаби Тољикистон аз  Ањ-
лия Муъминова (вазни -52кг), 
Мењрзод Сўфиев (-60кг), Обид 
Љебов (-66кг), Бењрўз Хољазода 
(-73кг), Сомон Мањмадбеков 
(-81кг), Комроншоњ Устопириён 
(-90кг), Шодмон Ризоев (-90кг), 

Љањонгир Маљидов (-100кг) 
ва Темур Рањимов (+100кг) ибо-
рат аст.

ШИРКАТИ ПАЊЛАВОНОНИ ТОЉИКИСТОН ДАР 
ЧЕМПИОНАТИ ОСИЁ ДАР ЊОНКОНГ

ШИКАСТИ ЉАВОНОНИ ТОЉИКИСТОН 
АЗ АРАБИСТОНИ САУДЇ

«ИСТИЌЛОЛ», КМВА ВА «ЊОСИЛОТ» 
ПЕШСАФОНИ ЛИГАИ ОЛЇ ЊАСТАНД

Дастаи мунтаха-
би олимпии футболи 
Тољикистон, ки дар 
ќисмати нињоии Љоми 
Осиё-2024 дар Ќатар 
ширкат дорад, бо-
зии аввалинашро дар 
гурӯњи С бо дастаи 
мунтахаби олимпии 
Арабистони Саудї 
анљом дод.

Вохўрї бо натиљаи 
4:2 бар нафъи арабњо 
ба охир расид. Голњои 
дастаи Тољикистонро 
Руслан Хайлоев ва Ру-
стам Соиров заданд. 

Бозии дигар дар ња-
мин гуруњ бо ширкати 
дастањои Ироќу Тай-
ланд баргузор шуд, 
ки бо натиљаи 0:2 бар 
нафъи дуюмї ба охир 
расид. 

Дар чанд гуруњи ди-
гар низ бозињои даври 
аввал баргузор шуданд. 
Куриёи Љанубї бо на-
тиљаи 1:0 бар Амора-
ти Араб пирўз шуд, 
Љопон низ бо њамин 
њисоб Чинро шикаст 
дод. Ќатар бо њисоби 
2:0 бар Индонезия ѓо-
либ омад. Австралия ва 

Урдун бозиро бо мусо-
вии бидуни гол ба охир 
расонданд.

Бозии даври дую-
ми худро шогирдони 
Мубин Эргашев рўзи 
19-уми апрел бо дастаи 
Таиланд мегузаро-
нанд. 

Њамагї дар ин му-
собиќа 16 даста шир-
кат доранд, ки ба чор 
гугуњ људо шуданд. 
Осиёи Марказиро дар 
ин мусобиќа дастањои 
Тољикистону Ўзбеки-
стон намояндагї ме-
кунанд.

Дар даври дуюми Чемпи-
онати Лигаи олии футболи 
Тољикистон дар се бозї мењ-
монон пирўз шуданд, ду бозї 
мусовї анљом ёфт ва дар як 
бозї соњибони майдон даст-
боло шуданд. 

Дастаи «Кўктош» аз ноњияи 
Рўдакї бо дастаи «Регар-Та-
дАЗ» аз шањри Турсунзода бе 
задани гол бозиро ба анљом 
расонданд. Дар бозии дастањои 
«Истаравшан»-и Истаравшан 
ва «Браќчї»-и Њисор низ му-
совї ба ќайд гирифта шуд, 
аммо дастањо ба дарвозаи њам 
якголї заданд.

«Хуљанд»-и Хуљанд дар май-
дони худ аз дастаи «Њосилот»-и 
Фархор бо њисоби 1:3 маѓлуб 
шуд. «Эсхата»-и Хуљанд низ дар 
майдони худ шикаст хўрд. Клу-
би марказии варзиши артиш аз 
Душанбе буд, ки ба дарвозаи 
ин даста дар мењмонї се голи 
бељавоб зад. «Истиќлол»-и 
Душанбе дар мењмонї дастаи 
«Вахш»-и Бохтарро бо њисоби 

3:0 маѓлуб кард. «Равшан»-и 
Кўлоб дар майдони худ бар 
дастаи «Панљшер»-и ноњияи 
Љалолиддин Балхї бо њисоби 
2:0 пирўз шуд.

Пас аз анљоми ду давр 
дастањои «Истиќлол», КМВА 
ва «Њосилот», ки вохўрињоро 
бо пирўзї анљом доданд, бо 
шашимтиёзї дар садри љад-
вали мусобиќаанд. «Равшан» 
бо «Регар-ТадАЗ» чоримтиёзї 
доранд. «Хуљанд» се имтиёз, 
«Барќчї» ду имтиёз ва «Иста-
равшан»-у «Кўктош» якимти-
ёзї доранд. «Панљшер», «Эс-
хата» ва «Вахш» имтиёз ба даст 
наовардаанд.

Даври сеюм рўзи 19-уми 
апрел бо бозии дастањои «Њоси-
лот» ва «Эсхата» шуруъ меша-
вад. Дар њамин рўз «Панљшер» 
бо «Истаравшан» бозї меку-
над. 20-уми апрел «Барќчї» бо 
«Вахш», КМВА бо «Равшан» 
ва «Истиќлол» ва «Кўктош» 
бозї мекунанд. 21-уми апрел 
«Регар-ТадАЗ» бо «Хуљанд» 
вомехўрад. 

Хостгорӣ
Ҷавоне ба духтари ҳамсоя ошиқ мешаваду аз волидо-

наш хоҳиш мекунад, ки ба хостгорӣ раванд, вале падару 
модараш “ҳамсоя ба ту духтар намедиҳад, беҳуда ба умед 
нашав” гӯён, розӣ намешаванд.

Ҷавон худаш назди падари духтар рафта, мегӯяд:
- Амакҷон, ман духтари шуморо дӯст медорам. Илти-

мос, духтаратонро ба ман ба занӣ диҳед. 
Ҳамсоямард мегӯяд:
- Солҳои пеш туро барои картошкаву пиёз равон ме-

карданд, вале намедодем. Алъон умед дорӣ, ки духтара-
монро медиҳем?

Қаҳрамонӣ
Зан ба шавҳар:
- Дадеш, шумо ҳам қаҳрамонӣ карда метавонед?
Шавҳар дар ҷавоб:
- Бо ту зиндагӣ кардан худаш қаҳрамонист!

Гунаҳкор
Духтур:
- Гунаҳкори тамоми касалиҳои шумо арақ аст.
Бемор:
- Э раҳмат духтурҷон, ман фикр мекардам, ки ба ҳа-

мааш худам гунаҳкорам.

Мӯй
Ду зан ҳамроҳи шавҳаронашон аз кӯча мегузаранд. 

Сари шавҳари зани якум бемӯй асту марди дигарӣ мӯйи 
зард дорад. Зани дуюмӣ бо истеҳзо ба зани якум нига-
риста, мегӯяд:

- Хоҳарам, Худованд ба шавҳари шумо мӯй надод-мӣ?
Зани якум дар ҷавоб:
- Мӯй доду рангаш зард буд, барои ҳамин нагирифтем.

Замони аз даст дода
Дар дарси забони русӣ муаллима аз писарбачае ме-

пурсад:
- Муродбек, бодиққат гӯш кун: «Ман шавҳар меко-

бам». Ин ибора ба кадом замон дохил мешавад, замони 
ҳозира ё гузашта?

Муродбек дар ҷавоб:
- Замони аз даст дода, Сабоҳат Ризоевна.
Шикоят
Марде духтарашро ба шавҳар медиҳаду давоми се сол 

духтараш ҳомиладор намешавад. Рӯзе қудо ба хонаи мард 
омада, шикоят мекунад:

- Қудо, духтаратон се сол аст, ки таваллуд намекунад.
Мард дар ҷавоб мегӯяд:
- Намедонам, дар хонаи худам ҳар сол таваллуд мекард.

Таҳияи 
Н.РАҶАБОВА

Сканворд

Офтоби мехкӯб
Афандӣ ғайрат карда рӯза 

гирифт. Рӯзи аввали моҳи Ра-
мазон то пешин базӯр тоқат 
карду пешинӣ дар рӯйи ҳавли-
аш рӯ ба осмон дароз кашида, 
ғуруби офтобро интизор шуд. 
Ба назараш намуд, ки офтоб 
ҳамоно миёни осмон аст ва 
ҳеҷ намеҷунбад. Билохира ба 
паҳлуи офтоб нигариста, гуфт:

- Эй Парвардгор, ман ба 
номат рӯза доштам, ту бошӣ, 
ба ҷойи он ки ҳаракати офто-
батро суръат диҳию азоби ма-
ро мухтасар кунӣ, офтобатро 
қасдан ба осмон мехкӯб кардӣ. 
Алҳақ дар фикри афзудани 
азоби ман шудаӣ.

Эътирози Афандӣ
Афандӣ ба таги девори 

масҷид гузашта, ду даст боло 
бардоштаву рӯ ба осмон овар-
да, ба Худо муроҷиат кард:

- Парвардгоро, ту ба ҳар кор 
қодирӣ, раҳме ба ҳоли зори 
ман куну маро сарвате бидеҳ, 
ки дар паноҳи ҷонафзои ту бо 
роҳати тамом умр ба сар ба-
рам.

Ин замон пораи хиште аз 

боло бо шасти тамом афтоду 
ба сараш зад, сараш кафиду 
хун фаввора зад. Афандӣ но-
лакунон гуфт:

- Худованди карим, ман аз 
ту сарват металабам, усули 
саркафониро худам ҳам ме-
донам.

Инро худам ҳам 
медонистам

Афандӣ як ҷӯраи майпараст 
дошт, рӯзе ӯро ба ҷону ҳолаш 
намонда, хеле арақ нӯшонид. 
Афандӣ маст аз ошхона ба кӯ-
ча баромада, ба хонааш раф-
танӣ шуд, вале ҳеҷ фаҳмида 
наметавонист, ки ба кадом та-
раф рафтанаш лозим. Як раҳ-
гузарро нигаҳ дошта, пурсид:

- Намедонӣ хонаи мулло 
Насриддин дар кадом тараф?

Раҳгузар тарафи ростро ни-
шон дод.

- Инро худам ҳам медони-
стам,- гуфта ба ҳамон тараф 
рафт.

Хиҷолат пеши дузд
Рӯзе дузде ба хонаи мулло 

Насриддин даромад. Мулло 
ӯро дида, дохили хонаи дарун 

шуду дарро аз дарун занҷир 
кард. Дузд чор тарафро дида, 
ягон чизи арзанда наёфту гу-
мон кард, ки чизҳои қиммат 
дар хонаи дарун аст, дарро 
канда, Афандиро дид ва дар 
ҳолате, ки аз тарс забонаш ме-
гирифт, гуфт:

- Шумо ин ҷо будед?
Мулло ҷавоб дод:
- Чун чизи арзандае дар хо-

на набуд, хиҷолат кашида, ин 
ҷо пинҳон шудам.

Аз дасташ кашида 
гирифтан осон

Ба хонаи Афандӣ дузд даро-
мад. Занаш ӯро бедор карда, 
гуфт:

- Хезед, мардак, ба хона 
дузд даромад.

Афандӣ аз ҷояш наҷунбида, 
гуфт:

- Э парво накун, Худо гӯй, 
ки дузд аз хонаи мо ягон чиз 
ёбад, агар ёбад, аз дасташ ка-
шида гирифтан осон.

Аз китоби “Латифаҳои Хоҷа 
Насриддин” (мураттиб 

